
1. HENDE TA BUSKA DIOS

Dikon hende ta buska Dios? Hende ta buska Dios, pasobra den
nos kurason tin un deseo profundo pa algu mas grandi ku nos mes.
Nos ta sinti ku nos ta falta algu i esei ta e espasio ku Dios so por
yena.

1.1 E motibunan prinsipal pa buska Dios ta:

Pa hafia sentido di bida

Hopi hende ta sinti ku bida no tin propdsito. Nan ke sa: “Pa kiko mi ta biba?”
Dios mes ta duna nos e meta: nos ta biba pa busk’g, pa konos’E, pa sirbi’E i pa biba i
hafa den djE sentido, di amor, pordon, pas, i bida eterno.

Hesus a kontesta: ‘Ken ku bebe for di e awa aki ta bolbe hana set, ma es ku bebe for di
e awa ku Ami dun'é, lo no harfia set nunka mas. E awa ku Ami dun'é lo bira manera un
fuente di awa ku ta brota i kore pa duna bida eterno.’ (Huan 3,13-14)

e Pahafakonsuelo i pas
Ora nos ta sufri, ta sinti nos so, of ta pasa momentunan difisil, nos ta buska un fuente di
speransa. Dios ta un Dios di konsuelo.
“Tur ku ta kansa i karga, bini serka Mi i Ami lo duna boso sosiegu.” (Mateo 11,28)
"Dios ta serka esnan ku tin kurason kibra. (Salmo 34,18)

e Pahafapordoni libertat.
Tur hende ta hasi pika. Nos konsenshi ta laga nos sinti kulpa. Pero Dios, dor di Hesus,
ta duna nos pordon i libertat.
“Pero si nos atmiti nos pikanan abiertamente, Dios ku ta fiel i hustu ta pordona nos e
pikanan ei i purifika nos di tur tur maldat.” (1 Huan 1,9)

e Payenae deseo di amor i sentido di pertenensia
Nos tin un deseo profundo pa sinti nos stima, asepta, i ku nos ta pertenesé na algu.
Dios ta stima nos manera un tata ta stima su yunan.
" Meskos ku mi Tata ta stima Mi, asina Mi ta stima boso; keda den mi amor.(Huan 15,9)

e Pasobra Dios mes tayama nos
Hende ta buska Dios... pero mas importante: Dios ta buska nos. Su Spiritu ta toka nos
kurason pa bolbe serka su amor.

“Niun hende no por bini serka Mi, si mi Tata ku a manda Mi, no hal'é serka Mi." (Huan
6,44)



Konklushon:

Hende ta buska Dios pasobra sin Dios, bida no ta kompletu. Den nos alma tin un deseo
profundo pa amor, pas, pordon i proposito. Nos ta buska sentido, nos ke speransa, nos
ke libertat.E kontesta riba e buskeda aki no ta simplemente un idea of un religion, E ta
un Persona: HESUS. Hesus nos Salbador, Hesus nos Libertador.

1.2 E konfeshon kristian ku Hesus ta e Salbador.

S Komo kristiannan nos ta kere ku Hesus a bini na
mundu pa salba nos. Pero salba nos for di kiko? No ta
di skol of reglanan & , sino di pik4, kulpa, miedu i
morto. Hesus a sakrifikd su mes pa nos, pasombra E
ke pa nos biba ku libertat, amor i konfiansa den Dios,
pa asina nos por risibi pordon i liberashon.
Den Beibel, salbashon ta nifikh primeramente:
liberashon for di pika i su konsekuensianan, tantu
awor aki na bida, komo den eternidat.
_ Salbashon ta inklui pordon, restorashon, i

e rekonsiliashon ku Dios, pero tambe libertat for di e
poder di pika. E ta un don di Dios su grasia, i nos ta risibié pa medio di fe.

IS MY SAVIOR

Dikon nos tin mester di salbashon?

Beibel ta konta nos ku na kuminsamentu Dios a krea e hende bon (Génesis 1,31), pero
pika (no obedesé Dios) a dafia tur kos (Génesis 3). For di e momentu ei, hende tabata
biba hopi bia sin Dios, i esaki a trese kuné, erornan, pikanan, dolénan i separashon for
di Dios .

Den Romanonan 3,23 nos ta lesa: “Tur hende a peka i ta karesé di Dios su gloria.”

Di nos mes, nos no por a drecha e relashon aki bék ku Dios. Pero Dios mes tabatin e
solushon. El a manda su uniko yu, Hesus pa salba nos.

“Pasobra Dios a stima mundu asina tantu ku El a duna su uniko Yu, pa tur esnan ku ku
kere den djE no bai péerdi, ma hafia bida eterno. (Huan 3,16)

Kiko Hesus a hasi pa nos?

1.El a muri pa nos pika
Hesus a tuma nos kastigunan riba su mes krus pa asina nos por a hafia pordon."Kristu
mes a karga nos pikanan den su kurpa hiba nan na krus pa nos por muri pa pika i biba

un bida segun boluntat di Dios. Ta danki na su yaganan ku boso a hafa kura."(1Pedro
2,24)



2. El avense morto.
Despues di tres dia, Hesus a resusita. El a vense morto i pika. "Pasobra nos sa ku
unabes ku Dios a lanta Kristu for di morto, lo E no muri mas. Morto no tin dominio riba
djE mas." (Romanonan 6,9)

3. El a sifla nos ken Dios ta realmente.
Hesus a sifia nos ken Dios ta realmente, no un Dios severo di regla i mandamentunan ,
sino un Tata amoroso, mizerikordioso , yen di pasenshi, hustisia , bondat i ku ke tin un
relashon ku nos. (Juan 1,17-18; Juan 14,9)

Kiko esaki ta nifika pa bo?
Si bo ta kere den Hesus komo bo Salbador bo ta risibi:

e Liberashon for di pikanan:
Nos ta salba di e kastigu di pika, ku segun Beibel ta morto, tantu
fisikamente, komo spiritualmente (separashon for di Dios).

e Pordon i rekonsiliashon:
Pa medio di fe den Hesus Kristu, un hende por risibi pordon di su pikanan
i ta rekonsilid ku Dios. E ta bira parti di Dios su famia, ku un relashon
nobo i profundo ku Su Kreador.

e Bida eterno:
Salbashon ta duna nos un promesa pa bida eterno huntu ku Dios. Un
estado di eterno pas, alegria i libertat for di dol6 i sufrimentu.

e Libertat for di poder di pika:
E libertat no ta solamente pa despues di morto. Salbashon ta nifika tambe
ku bo ta libera fo’i e kadena di pika. E ta duna bo forsa pa biba un bida
agradabel pa Dios.

e Risibi grasia di Dios:
Salbashon ta un regalo di Dios. E no ta algu ku bo por gana dor di hasi
bon obra. Pero fe i arepentimentu ta esensial pa risibi e regalo aki.
"P'esei si Ami, e Yu, hasi boso liber, boso lo ta liber di bérdat." (Huan 8,36)

Kon bo por aseptd Hesus komo bo libertad6?
Masha fasil:
1. Kere ku Hesus a muri pa bo.
2. Konfesa i pidi pordon pa bo pikanan.
3. Kana ku Hesus tur dia i hasi orashon.
4. Sigui Hesus i biba manera E ta sifia bo.
"Pasobra si ku bo boka bo proklama ku Kristu ta Sefior i den bo kurason bo kere
ku Dios a lant'E for di morto, lo bo ta salb&!." (Romanonan 10,9)



Konklushon:

Hesus ta:
Nos Salbador, pasombra El a muri pa salba nos di pika, rekonsilid nos ku Dios i duna

nos bida eterno.
Nos Libertador, pasombra El a kibra nos kadenanan di pika i maldat i a duna nos

libertat pa biba den amor i speransa.
Konfesa ku Hesus ta bo Salbador i Libertador, ta nifika:
"Mi ta kere ku Hesus a salba mi, a libera mi, i mi ke sigui’E henter mi bida."

Tarea 1:

1. Kiko ta nifik&d pa bo ku Hesus a muri pa salba bo di pika?
(Bo ta kere ku bo ta berdaderamente pordona?)
2. Kon bo por mustra ku bo ta kere ku Hesus ta bo Salbador i Libertador?
(Bo por papia ku otro di Hesus? Bo ta biba ku konfiansa den su poder?)
Ehersisio:
Traha un rép,kantika of poesia over di: Kiko bo ta sinti ku Hesus a libera bo di dje
, of bo ke pa E libera bo di dje.(E por ta miedu, rabia, adikshon, duda, etc.

1.3 Kiko mi tin ku hasi ku e libertat ku Kristu Hesus a duna mi?

Hesus no a liberd hende solamente di miedu, malesa of eksklushon Pero El a libera
nos tambe di tur lokual ku ta stroba nos biba bon i felis. Hesus a mustra nos kon ta biba
ku libertat, i tambe kon nos por ta liber den nos relashon ku otro hende.

Nos no ta biba nos so, pero ta biba huntu ku otro hende: na kas, skol, trabou. Esei ta
nifika ku bo tin ku balansa konstantemente entre keda bo mes i tene kuenta ku e otro.



Den tur e interakshonnan nan aki limite ta hunga un rol importante, limite di bo tempu,
limite di bo espasio, di bo balor, di bo nesesidatnan i limite di bo emoshonnan.

P’esei ta importante pa bo pone bo limite. Limite ta mustra kiko ta kumbiniente pa bo
mes, pero tambe pa e otro hende. Sin limite, bo por perdé bo mes, of kita espasio di

otro.

1. Kiko ta nifika bo limite (bo frontera personal)?
Bo limitenan ta bisa algu di ken bo ta, kiko bo mester, bo norma i bo balornan.
Bo limite ta e luga mental, emoshonal, fisiko of spiritual kaminda bo ta bisa:
“Aki mi ta kémodo, aki mi ta ‘safe’ i mi ta oké.”

Un limite ta:
e Un sefial pa proteha bo mes.
e Un manera pa indika kiko bo ta dispuesto pa hasi, i kiko no.
e Un forma di kuida bo mes durante kontakto ku otro hende.
« Un manera pa komunik& bo nesesidatnan i pa pone klaridat den bo relashon.

Limite por ta:
e Fisiko ( p.e.bo no ke un abraso, si bo no ta sinti bo komodo)
« Emoshonal (p.e.bo no ke hende grita bo)
o Ditempu i energia (bo mester di un tiki espasio i of bo ta kansa.)

2. Libertat ta bai huntu ku limite?
Libertat no ta: "Mi ta hasi kiko ku mi ke."
Libertat real ta: "Mi ta skohe kiko ta bon pa mi i pa e otro, sin pérdé mi identidat."



Libertat ta biba ku bérdat, ku lealtat na bo mes i na Dios

Then said Jesus to those Jews Hesus a biba ku e libertat ei. E no a sigui e preshon di

which believed on him,

11 you continue in my werd.  pueblo of di lidernan. El a skohe pa papia pa hende sin

Ansoad. bos, i pa yuda sin kondena. Hesus ta mustra nos ku,
S N AN limite no ta un barera, sino un kaminda pa libertat i

h lealtat na bo balornan.
Hesus a bisa e hendenan ku a kere loke El a bisa: ‘Si
boso keda fiel na mi palabranan, boso ta mi disipelnan di

berdat. Boso lo konosé e bérdat i e berdat lo hasi boso liber.’ (Huan 8,31-31).

3. Kon bo por rekonosé bo limite?
Tuma tempu pa bo wak ki ora bo ta sinti bo molestia, kansa, ku miedu, ku bergwensa,
ku rabia of tristu. E sintimentunan ei por ta sefial ku bo a surpasa bo limitenan.
Tambe bo por usa siguiente frasenan pa yuda bo refleh& i rekonosé bo limitenan:

“Mi ta sinti ku... “e situashon aki no ta bon pa mi.”.... “e situashon ta duna mi

miedu.” etc.

“Mi mester...di espasio, ... réspet, ...mas klaridat”

e« “Minoke... hasi e kos ei, ...of trata asina.”

Nos ta mira ku Hesus mes a tuma tempu pa para un ratu ketu.”
Komo tabatin hopi hende ta kana bai bini, Hesus ku su disipelnan ni
sikiera a hafa chéns pa kome. P'esei Hesus a bisa e disipelnan:
‘Ban un luga solitario kaminda nos so por sosega un poko.’ (Marko S Gy W
6,31) == R
Akinan nos ta mira ku Hesus ta rekonosé e limitenan di su mes i di su disipelnan i ta
tuma tempu pa sosega.

4.Dikon pone limite por ta difisil?

Pone bo limite no ta kobardia ni chapo. E ta e manera di biba ku klaridat, sinseridat,
libertat i dunando bo mes balor. No ta semper fasil pa pone bo limitenan, pasombra:

« bo no ke ofendé of desilushona otro hende (peer pressure)

e bo ta kere otro por pensa ku bo ta dramatiko

e Dbo no ke krea konflikto

e bo no sa kon ekspresa bo sentimentunan

e Dbo no tin e kurashi.
Pero korda semper ku, réspet ta kuminsa ora bo tuma bo mes na serio. Ora bo para pa
bo mes i bo limitenan. Si bo no respeta bo mes, otro hende lo no por respeté bo.

Hesus ta sifia nos esaki: ‘Esun ku a manda Mi, ta huntu ku Mi; E no a laga Mi so,
pasobra semper Mi ta hasi loke ta agrad'E.’ (Huan 8,29)

Den e versikulo aki, Hesus ta mustra ku e ta fiel na su identidat, i ku su akshonnan ta
basé riba obedensia i klaridat. E ta keda fiel na su mishon, sin laga preshon of
manipulashon sak’E for di su kaminda.

Hesus ta un modelo di pone limite ku amor i propaésito.



5. Kiko bo por hasi si no ta respetéa bo limite?

Limitenan ta manera un lifia invisibel ku ta proteha bo sentimentunan, bo kurpa, bo
tempu i bo balornan. Hopi biaha nos no ta sinti nos fuerte pa para riba nos limitenan,
pero orashon por duna bo kurashi pa logra esaki. Tambe konosé bo limitenan i praktika
kon pa trese nan ta duna bo konfiansa. Si bo limite ta wordu traspasa bo por:

« Usa palabranan kla pa stipuléa bo limite.

e Tuma distansia for di e persona(nan) of e situashon.

« Ripiti bo limitenan.

e Buska apoyo i yudansa.

o Tuma medida, ora bo limite no ta keda respeta ( p.e kibra un amistat).

s Den Mateo 21,13-14 nos ta mira ku Hesus a
== drenta tempel i a hafia hendenan ta bende i

. kumpra kos. El a drenta i a boltu mesa i
stulnan El a bisa nan: ‘Ta para skibi den
Skritura: Mi kas lo ta yama kas di orashon. Ma
boso ta hasi di dje un kueba pa bandidu.
Hesus a pone limite pa proteha e luga sagrado
& i Su prinsipio. Nos tambe por pone limite pa
“8m=LNd proteha nos sentimentunan i nos balornan.
Mardugéa grandi, ora tabata skur ainda, Hesus a lanta i sali for di kas pa bai resa na un
luga solitario. (Marko1:35) Aki Hesus ta mustra ku ta oké pa pone limite i tuma tempu pa
bo mes, i bo relashon ku Dios pa bo hafia forsa, kurashi.

6. Respeta, mirai sinti e frontera personal (limite) di otro hende.
Si bo ke pa respeta bo limite ( frontera personal), bo mester por respeta e limite di otro.
No ta tur hende ta bisa un “no” kla, pero pa respeta e otro su limite ta nesesario tambe
pa pone atenshon na e persona su:

e ‘body language’ - su aktitut

« silensio - ku e ta keda ketu despues di e no.

» retiro — e ta kita bai.

Hesus a sifia nos pa respeta i wak limite di e otro. Nos ta mira
esaki den Marko 10, 49-52 Hesus a keda para bisa: ‘Yam'é pa
Mi.’ E hendenan a yama e siegu i bis'é: ‘Animo! Lant'ariba! E ta
yama bo!’ E siegu a tira su mantel un banda, bula lanta i bai
serka Hesus. Hesus a puntr’é: ‘Kiko bo ke pa Mi hasi pa bo?’
Bartimeo a kontesta: ‘Maestro, laga mi mira atrobe.” Bai numa,’
Hesus a bis'é, ‘bo fe den Mi a salba bo!” Mesora e siegu Bartimeo
a mira atrobe i el a sigui tras di Hesus.”Hesus ta puntra e homber kiko bo ke E no ta
imponé, pasombra Hesus ta rekonosé e frontera personal ( limite) i e eskoho di
Bartimeo. Hesus ta mira e dol¢ i vulnerabilidat di un persona sin ku e hende mester bisa
nada. Hesus no ta forsa ningun hende, E ta invita. E ta yuda hende biba.




Konklushon:

Pone bo limite no ta malu, e ta importante!

Sin limite, bo por pérde bo mes of laga hende pasa riba bo sin bo ke.

Limite ta yuda bo keda leal na bo mes i na e sifiansanan di Kristu Hesus. Limite ta sifia
bo pa respeté e limite di otro.

Konoseé bo limitenan ta bai paso pa paso. No ta importante pa ta perfekto, pero ta
importante pa ta sinsero i leal. Para ketu na bo mes, sa kiko bo ta sinti, i papia ku
klaridat. Esei ta bo forsa. Esei ta duna bo madures. Esei ta libertat!

Tarea 2:
Preguntanan pa diskushon klasikal of personal:

1. Hesus no a hui di konflikto, pero tampoko El a laga otro hasi dafio na su
dignidat. Kiko bo por sifia fo’i esei pa bo relashon ku hendenan ront di bo?

2. Wak e video aki ku por pa pone bo limitenan ( bounderies)
https://www.youtube.com/watch?v=pC5FtPX6Ngqg

3. Konosé bo mes limitenan
Hala un strepi diagonal riba un papel. Pinta bo mes un banda di e lifia:
e Skibi na e banda di e strepi ku bo a pinta bo mes e kosnan ku bo tin ku
proteh&a den bo bida. ( bo por usa preguntanan na punto 3 pa yuda bo)
e Na e otro banda paf6 skibi ki ora un hende ta pasa bo limite.
e Skibi riba e liia mes kiko bo por hasi pa bo limitenan bira mas fuerte.

https://www.youtube.com/watch?v=pC5FtPX6Ngg

2. DOS DOGMA MARIANO DI NOS TEMPU MODERNO

Maria Mama di E Salbador.

Na base di nos fe kristian tin un milager mistiko grandi. Dios mes a bira hende den
Hesukristu. Dios a skohe pa bin na mundu pa medio di un hende muhé, un hében for di
Nazaret, ku tabata yama Maria.

Maria no ta un figura sekundario den bida di Hesus. Maria te e persona ku den, libertat
total i konfiansa, a bisa un “si” sin kondishon na e invitashon di Dios pa bira mama di e
Yu di Dios. Ta p’esei, ya pa siglonan den Iglesia Katdliko i den fe kristian Maria ta yama
“‘Mama di e Salbador.

” Pero e angel a bis'é: ‘No spanta, Maria, pasobra bo a kai na agrado di Dios Mira, lo bo
sali na estado i duna lus na un yu homber ku bo mester yama Hesus. Lo E ta un gran
homber i nan lo yam'E “Yu di Altisimo”. Sefior Dios lo dun'E trono di su antepasado
David; (Lukas 1,30-32)

E balentia i obedensia di Maria a habri e porta pa E Salbador di mundu por a bini na
mundu. Den Maria a kuminsa algu nobo. Salbashon di Dios a bira real, humano i
serka. Pa e motibu aki Maria tin un luga spesial den nos fe, pasombra e ta Mama di e
Salbador. E promé ku a kere, e promé “si” riba plannan di Dios.

Durante di e les aki, nos lo bai mas profundo kiko Iglesia Katoliko ta kere tokante di
Maria, spesialmente over di e dos dogmanan mas moderno ku ta mustra Maria su
relashon spesial ku Dios." Un dogma ta un berdat fundamental di fe proklama pa Iglesia
Katoliko, despues di hopi reflekshon, estudio i orashon. Un dogma no ta simplemente
un regla, sino un bérdat esensial di fe ku tur fiel katéliko ta invitd pa kere den dje.

2.1 Inmakulada Konsepshon di Maria

Di e kuater dogmanan tokante Maria esta: Maria mama di Dios, Maria semper Birgen,
Maria su Inmakulada Konsepshon i Maria su Asunshon, e dos proménan a keda
proklama den tempu antiguo i e ultimo dos dogmanan a keda proklama den tempu mas
moderno.

i Proklama: 1854 pa Papa Pius IX.(Dogma: Ineffabilis Deus)
Kiko e dogma ta nifika?

E dogma ta bisa nos, ku Maria, for di e promé momentu ku su

bida a kuminsa den barika di su mama Ana, no a hereda e pika

original di Adam i Eva. Maria tabata liber di pikd pa medio di

grasia spesial di Dios, pa e por ta kla pa bira mama di Hesus, e

Yu di Dios.

“E angel a drenta serka Maria i bis'é: ‘Mi ta saluda bo! Serior a

faboresé bo ku su grasia. E ta ku bo!’ (Lukas 1,28)

Maria no tabata liber di pik& pa su propio mérito, sino pa grasia

di Dios, ku a prepara su kurason pa un mishon sagrado.

() Fundamentu bibliko
e Lukas 1,28 — Angel a saluda Maria:
...Sefior a faboresé bo ku su grasia. E ta ku bo!’
E palabra griego kecharitomené (grasia) ta indika un estado permanente di grasia: un
puresa profundo den su ser.
« Génesis 3,15 — Dios ta bisa e kolebra: “Lo mi trese enemistat entre abo i e muhé,
entre bo desendensia i esun di dje. Desendensia di e muhé lo machik& bo kabes
i abo lo morde su hilchi di pia.”
Iglesia ta mira Maria komo e muhé ku ta kontra e malu, sin pika, prepara pa su rol
sagrado.

¢ Pakiko e taimportante?
« Maria tabata kla pa bisa “Si” na Dios sin opstéakulo di pika.
e Maria su puresa ta mustra nos konfiansa, obedensia i disposishon na Dios su
boluntat
« Mariata e Eva nobo: un muhé ku ta kere i ta obedeseé.

2.2 Asunshon di Maria

Proklama: 1950 pa Papa Pius Xll.(Dogma: Munificentissimus Deus)

Kiko e dogma aki ta nifika?

E dogma aki ta bisa nos ku, Dios a tuma Maria den su gloria ku alma i kurpa despues
ku su bida na tera a kaba. Iglesia no ta bisa si Maria a muri of no, pero ta afirma ku
Dios a glorifikh Maria den su totalidat, sin 10s e for di su kurpa
humano.

(] Fundamentu bibliko

« Revelashon 12,1: Un sefial grandi a aparesé na shelu: un
muhé bisti ku solo, bou di su pia luna i riba su kabes un
korona di diesdos strea.”

Iglesia ta interpreta den e versikulo aki, Maria komo e muhé
selestial, mama di e Mesias.

« Salmo 132,8: SENOR, lanta bai bo luga di reposo, Abo ku
bo Arka poderoso”,

Maria ta ser mira komo “Arka di e Aliansa Nobo”, pasobra el a
karga Hesus den su barika.

¢ Pakiko e dogma aki ta importante?
e Maria a hafia un luga den gloria di Dios komo ehempel di speransa pa tur
kreyente.
e Maria ta testigu ku un bida Santu ta ser korona ku union total ku Dios.
e Maria su bida na shelu ta mustra nos, nos destinashon final. Bida eterno ku Dios.

Ta bon pa nos pone atenshon na dos palabra i echonan ku ta parse otro, pero no ta
méskos. Asenshon di Hesus i Asunshon di Maria.

Asenshon di Hesus
« Tareferi na Hesus mes.
o Despues di Su resurekshon, Hesus a subi pa shelu pa medio di Su propio poder
divino.
o Beibel ta konta esaki den Echonan 1,9-11: Hesus a subi na shelu dilanti di Su
disipelnan.
« Iglesia ta selebré esaki 40 dia despues di Pasku di Resurekshon.

Asunshon di Maria
o Ta referi na Mama di Hesus, Maria.
« Tradishon Katdliko ta kere ku na fin di su bida na tera, Dios a tuma Maria na
shelu ku kurpa i alma.
« Diferente di Hesus, Maria no a subi na shelu pa medio di su propio poder, pero
ku forsa di Dios.
« Iglesia ta selebré esaki dia 15 di ougustus.

& ResUmen den tabla

Dogma Afia |[Esensia R,efgren3|a Slgnlflkado

bibliko prinsipal
Inmakulada 1854 tlzﬂearggé?oiié Lukas 1,28, Prepara pa ta mama
Konsepshon redap Génesis 3,15 di Hesus

original
Asunshon di Maria a bai shelu |Revelashon 12,1, Testimonio di
: 1950 : speransa pa nos
Maria ku alma i kurpa |Salmo 132, 8
futuro

Tarea 1:

Preguntanan pa diskushon
1. Kiko ta bini na bo mente, ora bo tende ku Dios a skohe un muhé hében i simpel
pa e gran mishon di ta mama di Su Yu?
2. Dikon ta importante pa katélikonan kere ku Maria a nase sin pika original?
3. Kiko fe den Inmakulada Konsepshon ta bisa nos tokante plan di Dios pa salba
hende?
4. Kon e Asunshon di Maria por inspira hende pa kere den un futuro ku speransa?
5. Na ki manera Maria por ta un inspirashon den bo fe of bo bida personal?

= Tarea di reflekshon
Skibi un reflekshon kortiku) riba e tema:
“Kiko e bida i fe di Maria ta sifia bo tokante di konfiansa den Dios?”
Usa un teksto bibliko i splika kua parti di La Birgen su bida ta inspird bo mas.

3. Sakramentunan i obligashonnan di Iglesia

Den bida di un katdliko, e sakramentunan ta un regalo grandi di Dios. Dor di nan nos ta
risibi grasia spesial pa nos por krese den fe, fortalesé nos relashon ku Kristu, i bira parti
di su pueblo, su Iglesia. Kada sakramento tin su propio luga i momentu den bida di un
kristian. For di su boutismo ku ta habri porta pa e bira yu di Dios i pertenesé na e
lglesia, te na e sakramentunan ku ta sostené nos durante momentunan di difikultat i
konsola nos pa un biahe eterno ku Dios.

Pero huntu ku e regalonan grandi, Iglesia ta sifia nos tambe pa tuma nos fe na serio.
Nos tin obligashonnan ku ta mustra ku nos ta parti di e komunidat di Kristu, biba e fe ku
nos palabranan i obranan, asisti na misa, selebra sakramentunan, sigui ensefiansa di
Iglesia, i buska semper manera pa sirbi Dios i otro hende.

E sakramentunan i obligashonnan di Iglesia ta manera dos ala, un ta duna nos forsa
spiritual, i e otro ta mustra nos e direkshon riba nos kaminda. Huntu nan ta guia nos pa
bira berdadero disipel di Hesus.

3.1 Kiko ta un sakramentu?
Un sakramento ta un sefial visibel di e grasia invisibel di Dios. Nan ta akshon sagrado
kaminda Dios ta toka i kompafia hende durante momentunan importante den nan bida.

Iglesia Katoliko tin shete sakramentu:

| Sakramento | Kiko e ta nifika |
Apertura pa un Fe Kristian, bo ta bira yu di Dios i miembro di
Boutismo komunidat Kristian. Bo ta risibi donnan di Spiritu Santu. Sabiduria,
Inteligensia ,Konseho, Fortalesa, Siensia, Piedat, Temor di Dios.
Eukaristia : o . : N
(Komunion) Alimento spiritual; Hesus ta yega serka bo den figura di pan i bifia.

Bo donnan risibi dia di bo boutismo ta keda afirma. Pa medio di e
Konfirmashon |Forsa di Spiritu Santu, bo ta risibi fortalesa i afirmashon di bo fe pa
bira un testigu real di Hesus.

Konfeshon i Pordon pa pikanan. Oportunidat pa drecha i rekonstrui bo relashon
Pordon ku Dios i bo préhimo.

Un sakramento pa rekuperd salu, na alma, kurpa i mente di un
persona enfermo of un persona ku ta bai muri. E ta duna

Sakramento di

Enfermo sanashon,fortalesa, kurashi, i speransa.
Orden Un don di Spiritu Santu ku ta laga un persona dedika su bida na
Saserdotal Dios, Iglesia i pueblo di Dios.

. , Union sagrado di amor i fidelidat entre un hende homber i un hende
Matrimonio

muhé ku tin Dios komo fundeshi di e union.

3.2 Kiko ta obligashonnan di Iglesia

Obligashonnan di Iglesia ta reglanan of guianan ku Iglesia ta duna pa yuda bo biba un
bida di fe ku konsistensia. Nan ta yuda bo mantené un relashon kontinuo ku Dios i ku e
komunidat di fielnan

Ehémpelnan:

e Bai Misa djadumingu

« Hasi konfeshon un biaha pa ana

e Risibi komunion

« Yunai apstené riba dianan spesifiko

e Yuda i kontribui na trabounan di Iglesia

« Respeta dianan di fiesta di iglesia i orarionan di orashon

(] Teksto bibliko:
“‘Esun ku asepta mi mandamentunan i obedesé nan, ta stima Mi. Mi Tata ta stima esun
ku stima Mi i Mi tambe lo stim'é i mustr'é ken Mi ta.’ (Huan 14,21)

Dikon sakramentunan i obligashonnan di Iglesia ta importante ?
Sakramentunan i obligashonnan di Iglesia ta mas ku ritonan i rutinanan religioso, nan ta
un manera di biba i ta sifia nos:

« Pa hasi bo eskohonan konsientemente

o Patrata otro ku réspet

e Padunairisibi pordon

o Pa biba ku amor, fieldat i entrega

e Pa biba den un komunidat ku ta solidario ku pobernan i enfermonan

Biba huntu na un manera digno ta nifika: rekonosé ku tur hende tin balor, pasobra nos
tur ta yunan di Dios.

(] Teksto bibliko:
Rei lo bisa nan: “Mi ta sigura boso, tur kos ku boso a hasi pa un di e rumannan di
ménos importansia aki di Mi, boso a hasié pa Mi. (Mateo 25,40)

Tarea 1:
Preguntanan pa diskushon

1. Kua Sakramento ta inspira bo mas?

2. Obligashonnan di Iglesia ta yuda of stroba fe, segun bo?

3. Kon pordon i rekonsiliashon por kontribui na pas i union den komunidat?

4. Skibi bo eksperensia di un di bo sakramentu p.e risibimentu ,of
konfirmashon.

3.3 Normanan di kondukta pa biba ku dignidat for di e perspektiva
bibliko i filosofia di bida

Nos tur kier biba ku dignidat, sinti ku nos ta balioso i keda trata ku réspet. E les tokante
di Sakramentunan i obligashonnan di Iglesia i e tekstonan di Beibel ta sifia i yuda nos,
pa nos sa kon pa biba un bida di réspet i dignidat. Beibel ta sifia nos ku tur hende tin
balor, pasobra Dios a krea nos asina, i ta duna nos perspektivanan bibliko kiko ta bida i
kon pa pensa, aktua i biba huntu.

Bida
" Konforme e prinsipionan bibliko nos ta mira ku bida ta un regalo i
@® yamada di Dios:
v | “Dios a krea hende segun su imagen.’ (Génesis 1,2)

| B

v ‘. “Ami a bini pa duna bida, bida na abundansia”. (Huan 10,10)

Puntonan di salida di Beibel:

e Bidatasagrado i tin balor. Tur hende, chiki, grandi, bieu, hende enfermo of
pober, tin mes balor, pasobra Dios a krea nos tur.

« Bidano tabo propiedat, sino un responsabilidat. Nos no ta dofio di nos mes
bida, sino kuidadd. Esei ta inklui kuido pa bo kurpa, bo salu, i kuido pa otro
hende.

« Bidatapabibaden relashon ku otro. Nos no a ser krea pa biba nos so. Nos ta
krea pa biba den komunidat, famia, skol, bario, Iglesia.

« Bidatanasirbishi di bondat. Biba komo kristian ta nifika biba ku un meta: sirbi
Dios i su pueblo ku amor i hustisia.

Mira for di punto di bista di fe kristian, bida no ta un koinsidensia of un kos ku bo por
poseé, bida ta un tarea ku Dios a duna nos, pa nos maneh’é bon.

Nos manera di pensa ta forma dor di e manera ku nos a wordu kria, nos
kultura, nos fe i nos eksperensianan. Beibel ta yama nos pa pensa
konsientemente i ku responsabilidat:

Prinsipio bibliko:

‘I no laga e manera di pensa di e mundu aki forma boso, al kontrario, laga Dios
transforma boso i duna boso un manera nobo di pensa. E ora ei boso lo konstata kiko E
ke di boso, esta loke ta bon, agradabel i perfekto.” (Mateo 22:37) Hesus a kontest'é: *

“Stima Senor, bo Dios, di henter bo kurason, ku henter bo alma i ku henter bo mente.”
(Romanonan 12:2)

Puntonan di salida di beibel:

e Pensa ku sabiduria. Sabiduria ta e don pa distingui bon for di malu i pa tuma
responsabilidat di e konsekuensianan bo aktonan, eskohonan, palabranan i
desishonnan.

e Pensaku konsenshi. E ta yuda bo biba ku dignidat. Refleha kritiko riba bo
eskohonan, riba notisia, ret sosial i preshon di grupo, ta nesesario pa bo por
mantené bo mes dignidat..

« Konsenshi moral. Pensamentu kristian ta pone ku bo ta hasi e pregunta: “Kiko
ta e kos mas miho pa hasi?” | no solamente: "kiko mi ke, of “kiko ta kumbini mi?”

e« Tumatempu pa silensio i orashon. Den nos mundu ku su hopi zonido i boroto
ta nesesario yega na trankilidat pa bo por pensa i resa den silensio, pa bo por
skucha Dios. Pensa bon ta mas ku solamente rasona l6gikamente, e ta pidi
tambe konsenshi moral i direkshon interior.

Akshon:
Akshon ta rekeri amor. Nos akshonnan ta demostra e lokual
g ku nos ta kere di bérdat i ken nos ta.
¥ A Prinsipio bibliko:
i ‘, Na su akshon boso lo rekonosé nan. (Mateo 7,16) Na nan fruta
» ’\’ boso lo konosé nan.” (Mateo 25,40) Rei lo bisa nan: “Mi ta
1 L\ sigura boso: tur kos ku boso a hasi pa un di e rumannan di

ménos importansia aki di Mi, boso a hasié pa Mi.”

Puntonan di salida di beibel:

« Akshon tarefleho di bo fe. Loke bo kere ta bini na kla den loke bo ta hasi.

e Akshon responsabel. Hasi kos ku hustisia i ku amor, sifia di ser honesto,
respetuoso, i ku kuido pa hende.

e Akshon pa pordondirekonsiliad. No keda ku resentimentu. Sifia ku bo por dal
e promé stap pa hasi bon, i trese pas i union.

e Akshon pa sirbishi. Biba pa otro. No wak bo mes nesesidatnan so, sino tambe
e nesesidatnan di e otro.

Aktua for di un prinsipio di fe ta nifik&:
o ku nos pensamentu, sintimentu i akshonnan ta kuadra ku otro.
o ku nos ta tuma responsabilidat pa nos akshonnan i nos desishonnan
o ku nos ta traha pa pas, hustisia i miserikordia.

Biba Huntu:
A & Un bida ku dignidat pa tur persona.
oA R 58 & Prinsipio bibliko:
iﬂ‘ };’ i ! %! :ﬂ ‘Trata otro hende manera bo ke pa nan trata bo’. (Lukas 6,31)
SRR R Y “Stima bo prohimo manera bo ta stima bo mes.” (Mateo 22:39)

Puntonan di salida di beibel:
e Tur hende ta konta i tin balor. Diskriminashon, ‘bullying’, eksklushon of
despresio, no ta parti di biba ku dignidat ku otro.
« Normanan di kondukta komo base di réspeét . E manera ku bo ta papia, ta
skucha, i ta trata hende, ta mustra bo manera di biba komo kristian.

e Hustisiai solidaridat. Yuda esnan den mester, inklui hende ku no ta den bo
grupo of di un otro pais, esaki ta parti di bida kristian.
e Pas ta kuminsé chiki. Nos kada un por hasi un diferensia. Na skol, kas, den
deporte, of den kualke otro grupo, tur hende por bira un instrumento di pas.
Un sosiedat ta biba ku dignidat:
o Ora ku e tin kuido pa tur hende, i no solamente pa un grupitu.

o Ora tur hende tin balor i ta konta.
o Tatene kuenta ku tur hende ta traha segun imagen di Dios i p’esei e mester

keda trata ku dignidat.

Tarea 2:
Preguntanan di Refleho i akshon

1. Kiko ta nifika pa bo ku tur bida tin balor den wowo di Dios?

2. Kua normanan ta importante pa bo, den e manera ku bo trata otro?

3. Traha 4 grupo Biba, Pensa, Akshon, i Biba huntu. Kada grupo ta traha un
skech kaminda e puntonan di salida di e area spesifiko ei ta bini dilanti den e
skéch i ki impakto nan tin riba e sosiedat.

GOD
CREATED

lN HIS OWN
IMA.GE

CGENSS 127

3.4 Laso di amor komo regalo di Dios

Amor ta mas ku un sintimentu. Amor ta e base pa biba huntu ku un otro hende i ta un
don spesial ku Dios ta duna nos. Ora un kristian ta papia di “laso di amor”, e ta referi na
e union ku ta surgi ora hende ta kere den Dios i ta kere den otro hende ku amor.
Nos ta stima, pasobra Dios a stima nos promé” (1 Huan 4:19)
Dios mes ta e fuente di tur amor. El a krea nos pa biba den union kunE i ku otro hende.
E laso di amor ku nos tin ku famia, amigu, komunidat of pareha, mester ta un refleho di
e amor ku Dios tin pa nos. P’esei, e ta un regalo sagrado
, ku ta yuda nos:
“ Wy e Biba den pas i armonia ku otro hende.
-y . « Sifia kuida i respeta kada persona su dignidat.
o « Sinti nos mes balioso pasobra nos ta stima.
: ﬁ/ Ora nos biba e laso di amor manera Dios ta yama nos pa
o 11 el bib’é, nos ta duna un testimonio di fe. Nos ta mustra ku
amor por kambia relashon, komunidat, i e mundu ront di
nos.

Kiko ta biba huntu den amor?

1. Amor komo fundeshi pa biba huntu.

Biba huntu no ta solamente biba den un mésun luga ku otro hende. E ta un desishon pa
mira ku kada persona ta balioso, kaminda ta trata otro ku respet i ta yuda otro. Beibel ta
bisa nos ku amor ta e piedra prinsipal den un relashon pa por biba huntu:

“) Stima Sefior, bo Dios, ... Stima bo préhimo manera bo ta stima bo mes. (Mateo 22,37-39
Esaki ta nifika ku amor real no ta solamente un sintimentu, sino ta un esfuerso aktivo pa
ku e otro. Amor ta e base pa konfiansa, solidaridat i pas.

2. Kiko ta rekeri pa por biba huntu den amor?

o Respeta e dignidat di tur hende:
Kada persona ta uniko i ta stima pa Dios. Biba huntu den amor ta nifika ku bo ta
rekonosé esei, tambe ora e persona tin un manera di pensa of biba diferente for
di bo.

o Dispuesto pa pordona i rekonsilia:
Den un relashon kosnan por bai robes, i por tin eror i ofensa. Amor no ta nifika
ku no tin konflikto, sino ku bo ta kla pa atmiti bo eror i restora e relashon.

e Hustisia i solidaridat:
Amor no ta egoista. E ta pidi pa bo pensa tambe riba e otro, riba esun ku no tin
hopi, i pa proteha esun ku ta sinti su mes eksklui of ku ta pasa trabou.

e Amor no ta sin limite. Pa biba huntu mester tin regla kla pa proteha tur hende su
seguridat i libertat.

« Krea pas, no konfrontashon:
Amor no ta buska pleitu, sino ta buska dialogo i un solushon ku ta uni.

“Wel, trata otro hende den tur kos meskos ku bo ke pa nan trata bo. Pasobra esaki ta
nifikashon di loke lei i e profetanan ta sifia. (Mateo 4,12)

3. Biba den amor ta kuminsa ku bo mes
Biba den amor ta kuminsa ku bo aktitut, i kon bo ta sinti bo. E ta rekeri pa bo por:
o Ta dispuesto pa tin un mente habri i pa skucha, maske bo no ta di akuerdo.
« Tin empatia i por trata di sinti kiko e otro ta pasa aden, i komprondé nan
situashon.
e Laga bo ego l0s i sa ku no semper bo mester gana of tin rason.
e Demonstra bo amor ku aktonan chikitu di amor, un palabra amabel, un man pa
yuda, ta sinsero etc.

‘Hasi tur kos den amor.’ (1 Korintionan 16:14)

4. Pakiko ta importante pa biba ku amor ?
Biba ku amor no ta solamente bunita, sino ta nesesario pa un komunidat por ta mas
humano i tin mas kompashon. Sin amor, e sosiedat ta bira duru, hende ta hafia
importansia solamente dor di nan prestashon, posishon of origen.
Ora nos tin amor nos por traha riba:

« Konfiansa: hende por ta nan mes.

e Seguridat: tur hende sa ku nan ta konta i ta sinti nan sigur.

e Speransa: esun ku trompeka ta hafia un oportunidat nobo.

LOVE

the Lord your God with all your HEART
your SOUL
and your
) 4 MIND

Matthew
22:237

3.5 Skohe pa un kompromiso selibato por ta fruktifero

Normalmente ora nos ta pensa riba amor nos ta asosia esaki ku un relashon of
matrimonio. Esaki por ta e motibu ku hébennan ta pensa masha lihé ku selibato, skohe
pa un bida sin kasa of tene relashon seksual, ta un sakrifisio of ta un bida ku ta falta
algu. Pero fe kristian ta mira selibato komo un eskoho ku tin hopi nifikashon i tambe ta
fruktifero, ora bo a skoh’é konsientemente i ku amor.

Un hende ku skohe pa un bida selibatario ta skohe pa libera su mes kompletamente, pa
asina e por dedika su mes total na Dios i na tur hende ku Dios ta pone den su bida.
Komo selibato e tin mas tempu, energia i atenshon pa orashon, pa sirbi otro hende i pa

mishon di Iglesia. Esaki no ta nifika ku bo ta stima ménos, sino ku bo amor ta bira mas
universal, bo ta duna bo mes na tur hende ku Dios ta pone den bo kaminda, sin
eksklusividat di un relashon so. Hesus mes a bisa tokante di esaki:

‘Pasobra tin diferente motibu pa kual hende no ta kasa... pa motibu di reino di Dios.’
(Mateo 1912)

Selibato un sefal di speransa ku ta fruktifero
Selibato ta un sefal fuerte di fidelidat i speransa den nos tempu.

e E ta mustra ku un hende por dedika su bida kompletu na Dios i Su plan, sin e
nesesidat di un matrimonio of di forma un famia.

Den un mundu kaminda relashonnan por ta fragil, e desishon aki ta testigu di un
konfiansa i union profundo ku Dios.

e Alabes, selibato ta fruktifero di un otro manera. Ta fruktifero no ta solamente tin
yu. Un hende ku skohe pa un bida dedika na Dios, por ta fruktifero
spiritualmente, dor di guia hende, traha riba komunidat di fe, i ta un fuente di
konsuelo i inspirashon pa hopi hende. Nos ta mira ku hopi hende ku ta biba un
bida di selibato, por ehémpel un saserdote, religioso of laiko, ta bira na un
manera spesial, mama of tata spiritual pa hopi hende.

Selibato ,sefial di libertat interior i disponibilidat
Selibato por duna un libertat profundo personalmente.

e Pasobra bo no tin un relashon eksklusivo, bo por ta
kompletamente disponibel pa hende ku ta den un
nesesidat i pa mishon di Iglesia. Bo ta sifia pa no
buska bo felisidat solamente den un persona, sino
den Dios mes. E libertat aki ta duna bo fleksibilidat,
pa por move den kualke situashon ku Dios ta manda
bo.

e Tambe e ta habri porta pa union i amistatnan diferente, kaminda bo por risibi i
duna ku amor. Asina, selibato ta bira un manera di biba kaminda, pa medio di bo
disponibilidat total, bo ta habri espasio pa Dios i Su obra den mundu.

Tarea 3:

1. Kon abo ta mira ku un bida selibatario por ta fruktifero pa Dios i pa otro
hende?

Bo ta hafa ta difisil pa bo komprondé of aksepta tokante di selibato?
Kiko pa bo ta un aspekto positivo di biba den selibato?

w N

3.6 Konbibensiai seksualidat

Kombibensia i seksualidat ta dos kos ku ta hopi relashona ku otro, pero no ta mes kos.
Nan tur dos ta regalo di Dios ku mester bai man na man, pa traha relashonnan fuerte i
felis. P'esei un homber lo laga su tata i su mama pa uni ku su kasé i nan dos lo ta un”.
(Génesis 2,24) E versikulo aki ta mustra kla ku seksualidat no ta algu riba su mes sino ku
e tin su luga den un relashon fiel i duradero di pareha, esta den matrimonio.

21



Konbibensia:

Konbibensia ta e manera hende ta biba i krea relashonnan ku otro hende. E ta trata di
respeét, dignidat, komunikashon, keda fiel, kuido i komprenshon. E ta nifik ku tur hende
tin balor, sin importa ku ta bo amigu, bo famia of un persona ku bo no konosé. Nos ta
mustra respét na e manera ku nos papia, skucha i trata otro hende. Ora tin konflikto,
nos mester buska pa komunika ku klaridat i sin ofensa. Den komunidat, na skol of na
kas, ta importante pa yuda esnan ku ta den nesesidat i tambe pa no eksklui niun
hende. Beibel ta bisa: "Trata otro hende manera bo ke pa nan trata bo" (Lukas 6,31). Den
un relashon di pareha, konbibensia ta e manera ku bo ta biba huntu ku bo partne, e
manera ku boso ta komparti kosnan di bida, sostené otro, i respeta otro su espasio i
dignidat. Eseinan ta karakteristikanan di un konbibensia salu.

Seksualidat:

Seksualidat no ta solamente seks. E ta e manera ku un persona ta eksperimenta i
ekspresa su atrakshon, deseo i afekshon fisiko. Seksualidat ta
forma parti di ken nos ta komo ser humano. E ta bo emoshon,
bo kurpa, bo manera di ekspres& amor i konekté ku otro
hende. Seksualidat ta un regalo di Dios ku tin hopi balor,
pasobra Dios a krea nos pa biba ku dignidat. E ta importante
pa respeta bo mes kurpa, pa no hasi kos ku ta hasi bo dafio of
ku ta bini di preshon di grupo. Tambe bo mester respeta kurpa
di otro hende, amor no ta usa hende pa plaser of pa logra
popularidat. E norma kristian ta ku seksualidat ta bunita ora tin amor, fidelidat i
kompromiso. Beibel ta bisa: "Boso no sa ku boso kurpa ta tempel di Spiritu Santu?."
(1 Korintionan 6,19). E ta bisa nos ku nos kurpa tin balor i mester ta trata ku dignidat..

E relashon entre konbibensia i seksualidat
Un konbibensia saludabel i respetuoso ta krea un base sigur pa seksualidat ku ta
amoroso, respetuoso i konsenti. Si no tin respet i komunikashon den konbibensia,
seksualidat por bira fuente di konflikto 6f mal uso.
Pero, si seksualidat ta trata ku kuido, respét i fidelidat, e ta fortalesé konbibensia. Nan
ta komplementa otro:

« Konbibensia sin réspét ta kibra konfiansa, ku ta afekta seksualidat.

e Seksualidat sin réspet of sin kuido ta kibra harmonia di konbibensia.
Nos ta mira den beibel ku, pa Dios relashon seksual ta floresé den konbibensia ku ta
basa riba amor i kompromiso, manera matrimonio Tur hende respeta matrimonio, i
esposo i esposa keda fiel na otro. Pasobra Dios lo husga esnan ku ta praktika
inmoralidat seksual i ta kometé adulterio. (Hebreonan 13,4).

Un relashon salu i responsabel

Ora nos ta den un relashon, un bon komunikashon ta importante. Mester papia
abiertamente di bo limitenan i bo balornan. E desishon pa tin un relashon intimo ta hopi
grandi, no ta algu ku bo por laga preshon di grupo, miedu of preshon di pareha disidi pa
bo. Amor berdadero no ta pidi kos ku bo no ta kla pa hasi. Amor ta warda, kuida i
respeta.

Konbibensia i seksualidat den komunidat

Den komunidat ku nos ta biba, tur hende ta importante. Diskriminashon, ‘bullying’ of
eksklushon, no ta parti di un komunidat ku amor. Nos ta yama pa traha huntu pa krea
un ambiente ku seguridat, na skol, kas, den deporte of den Iglesia. Nos mester sigui e
ehémpel di Kristu: trata tur hende ku respet i karifio , maske nan ta diferente for di bo.

Reflekshon

Ta normal pa sinti ku konbibensia i seksualidat por ta kos komplika, spesialmente ora
tin preshon di grupo of influensia di medionan sosial. Pero ora bo ta kere ku bo tin balor
i ku otro hende tambe tin balor, e ta mas fasil pa hasi eskoho ku ta korekto. Réspet,
dignidat i amor ta base pa un komunidat mas fuerte i relashonnan mas sano.

“Hasi tur kos den amor.” (1 Korintionan 16,14)

Tarea 4:

Skohe un norma di bo skol of di grupo di amigu ku ta influensia kon hende ta biba (por
ehempel: manera di bisti, manera di papia of uso di media sosial).Traha un poster of
un mensahe kreativo (pinta, slogan, video chiki) ku ta mustra kon e norma por hasi
dafio of kon e por bira positivo si trata ku respét i amor.

Komparti e lokual bo a krea ku klas, komparti ku otro, pa asina tur hende por sifia un
kos nobo riba konbibensia i seksualidat sano.

3.7 Seksualidat i kontakto fisiko den un kultura di amor i enkuentro.

Seksualidat i kontakto fisiko.

Katekismo di Iglesia Katoliko ta sifia nos ku seksualidat no ta solamente mishi ku kurpa
i sinti plaser. Seksualidat tin un nifikashon mas profundo. E ta un regalo di Dios, pa nos
por mustra amor real i pa konekta ku otro hende na un manera sinsero i profundo.
Seksualidat ta pa konekt&4 den amor, no pa plaser so.

Seksualidat ta un parti importante di ken nos ta. Dios a duna nos e kapasidat pa stima i
pa duna nos mes den amor. Seksualidat ta sirbi pa un entrega total entre dos persona,
den un relashon ku tin amor berdadero, réspet i lealtat.

Den un kultura di amor i enkuentro, seksualidat no ta solamente un akto di plaser. E ta
un ekspreshon di amor profundo, kaminda bo ta pensa riba bienestar di e otro persona,
no solamente bo mes. E otro persona no ta un opheto pa uzo, sino un kurpa sagrado
kaminda amor ta bira visibel.

Kiko ta Kastidat?

E birtut di kastidat ta hunga un rol importante den
seksualidat. Konforme Katekismo di Iglesia Katéliko e ta un
birtut pa biba ku amor i respét pa bo mes i pa otro. Ta un
manera di biba ku ta trata bo kurpa, bo deseonan i bo
relashonnan ku dignidat, sin abusé di bo mes of di otro hende.
Kastidat no ta pa solamente oprimi bo deseonan seksual of pa
no tene séeks pafo di matrimonio. E birtut di kastidat aki ta pa
bo yega na libertat interno i ku forsa di dominio propio bo por
ekspresé seksualidat di akuerdo ku amor berdadero. Pues ku
bo deseonan no por ta I0s for di amor, réspet i responsabilidat.

KASTIDAT

Kastidat ta sifia hende kontrolad su deseonan, no dor di miedu, pero pa medio di
amor pa bo mes, pa otro i pa Dios. E dominio propio aki ta un muestra di madures i
berdadero libertat. Un hende ku ta praktika kastidat ta un hende ku ta kontrold su mes.
E no ta laga su deseonan maneha su bida, pero e ta skohe loke ta realmente bon pa su
mes i pa e otro hende. E ta skohe amor riba plaser. E ta pone seks na e luga korekto
segun plan di Dios.

Nos ta hafia e prinsipio bibliko tokante kastidat den Beibel na: 1 Korintionan 6,18-20
Evita inmoralidat seksual. Niun otro pika no ta afekta hende su kurpa, ma e hende ku ta
hasi su mes kulpabel na inmoralidat, ta peka kontra su mes kurpa. Boso no sa ku boso
kurpa ta témpel di Spiritu Santu? Dios a duna boso Spiritu Santu i Spiritu Santu ta biba
den boso. Boso no ta di boso mes: Dios a kumpra boso i a paga e preis! Usa boso
kurpa anto pa glorifikd Dios.

Den e palabra di Papa Francisco:
"Biba kastidat ta un signo di libertat real — ku bo no ta katibu di bo deseonan, pero ku
bo por kontrolad nan pa buska e bon di otro i pa biba mas serka di Dios."

Kontakto fisiko komo kultura di amor i enkuentro

Fisikalidat (kontakto fisiko manera sunchi, karisia etc.), no ta algu malu. Dios a krea nos
kurpa i a duna nos e kapasidat pa mustra amor ku nos kurpa. Pero nos mester sa pa
kiko nos ta usa nos fisikalidat, pa duna amor of solamente pa buska plaser? Fisikalidat
mester bai huntu ku respeét, pasenshi i ku kastidat, pa bo no laga bo kurpa i bo deseo
pasa e limite ku bo no ta kla p’e.

E Mundo moderno i e kultura di amor

E kultura ku nos ta biba aden ta influensia nos pa biba lo kontrali ku loke nos moral i
lglesia ta sifia nos. Plaser di kontakto fisiko no ta mara mas na amor, i seksualidat ta
komersialisa i a bira komo algu superfisial, i sin nifikashon profundo. Den kualke
propaganda, den kasi tur pelikula tin aktonan of insinuashonnan seksual.

Iglesia Katoliko ta invita nos pa bira konsiente i no laga nos mes keda influensia i
distansia for di un kultura kaminda enkuentro di amor real i profundo, réspét, pasenshi,
ta sentral. Un kultura kaminda bo kurpa, bo deseo i bo amor tin balor i ta laga bo biba
ku dignidat. Iglesia ta yama nos pa biba nos seksualidat ku amor i réspét, i no
superfisial of ku mira riba plaser so.

Konklushon

Fisikalidat (kontakto fisiko) no ta un opstékulo, pero un kaminda pa un enkuentro
mas profundo i un amor mas kompleto. Papa Juan Pablo Il ta sifia nos esaki den
su ensefiansa di Teologia di e Kurpa.

Kastidat ta e birtut ku ta uni bo kurpa i bo kurason den un solo direkshon. E no ta
un blokeo, pero e ta un instrument ku ta duna direkshon den relashon di amor.

Beibel (1 Tesalonisensenan 4,4; Mateo 19,5) ta sifia nos ku: Seksualidat ta un
regalo di Dios, ku tin balor i ta santu den amor, enkuentro i fidelidat.

Tarea 5:

Mira e video di Papa Francisco riba e tema di kastidat
https://www.youtube.com/watch?v=wpHBFHIqgrig

Hasi un resimen di 5 linea kiko bo a sifia di kastidat i kiko bo mes por praktika
den bo bida personal.
Pregunta:

1. Kiko ta e diferensia entre praktika kastidat i simplemente evita seks?

2. Kon bo por usa bo fisikalidat di un manera ku ta mustra réspét pa otro
hende?

3. Dikon kastidat ta konsidera “un sefal di libertat” segun Papa Francisco?

3.8 Nifikashon di matrimonio i otro estadonan di bida komo promesa

Durante nos bida nos ta pasa diferente estado di bida, kada un ku su reto,
responsabilidat i bendishon. Tur estado di bida ta baséa riba un promesa.
Kiko ta un promesa?

Un promesa ta un desishon firme ku bo ta tuma.

Un promesa ta un kompromiso ku bo ta hasi pa kumpli, den bon i den malu.
Un promesa ta un kos serio i bo ta hasié ku bo kurason, palabra, akshon i
sentimentu.

Un promesa ta e base di konfiansa pa relashonnan fuerte, famianan ku ta para
firme, i un komunidat ku ta tene kuenta ku su rekursonan pa su siguiente
generashon.

Un promesa hasi den fe ta un akto sagrado.

Aki ta sigui e diferente estadonan i areanan di bida ku un hende por ta den i nan
respektivo promesanan.

https://www.youtube.com/watch?v=wpHBFHlqrjg

1. Matrimonio: un promesa real pa bida

Matrimonio no ta solamente un papel, un fiesta grandi, of
e 2 T G Un kontrato pa firma. Matrimonio ta un union sagrado ku ta
of a tfettme ft[[ed with joy . . ) .

nase di e kurason di Dios. Ta un promesa profundo di
amor, lealtat i kompromiso patur dia di bo bida.

Ora dos persona kasa, nan ta priminti otro ku nan lo stima,
respeta otro i keda fiel na otro, den bon tempu i den mal
tempu, den salu, den malesa, tur dia te ora morto separa
nan. E no ta solamente palabra bunita, e ta un promesa
fuerte, un desishon ku mester biba ku akshon tur dia. Matrimonio ta un di e ehémpelnan
di mas importante den hasi bo bida un regalo pa otro.

Beibel ta mustra nos ku matrimonio ta un refleho di e amor ku Kristu tin pa Su
iglesia. Hombernan, stima boso esposa, manera Kristu a stima iglesia i a entregé su
bida p'e.” (Efesionan 5,25)

E ta un amor ku ta duna tur kos, ku ta skohe pa stima, ku no ta basa riba sintimentu
solamente, pero tambe riba desishon firme i sakrifisio real. Kristu a duna Su bida pa
nos, asina matrimonio tambe mester ta: un amor ku ta kompletu, leal i duradero.

Matrimonio ta krese riba fundeshi di konfiansa, komunikashon i respet. Un matrimonio
fuerte ta un union kaminda tur dos ta kere den Dios, ta papia habri, ta yuda i sostené
otro, no solamente den momentunan di alegria, pero mas ainda den momentunan di
difikultat. Matrimonio no ta kore bo so, pero ta kore huntu, pa yuda otro bira e mihé
vershon di su mes, pa pone e otro persona hopi biaha na promé luga i pa keda fiel,
ounke situashon bira duru.

Un matrimonio sano ta pidi bo pa komunika sin sekreto, pa trata otro ku amor real, pa
biba na pas, pa lucha huntu pa un bida ku tin balor, i pa sigui kere ku Dios tin un plan
spesial pa boso union.

Matrimonio ta un skol pa amor real, un amor ku no ta buska su propio ganashi, pero ku
ta skohe pa stima, pa sirbi, pa komprondé i pa keda fiel na otro tur dia. Un matrimonio
ku tin Dios komo sentro ta hafia forsa i sabiduria pa por sobrebibi tempestat, prueba i
tentashon, i bira un bendishon pa famia, komunidat i generashon ku ta bini.

Un hében mester sa ku matrimonio ta un desishon grandi, un promesa ku ta transforma
bida, un union ku ta duna Dios gloria, un union ku ta fortalesé bo, un union di dos hende
ku ta bira un, ku ta yena bo ku un sentido mas di bida, basta ku bo bib’é ku entrega
total.

“Asina nan lo no ta dos persona mas sino un. Ke men hende no mag separa loke Dios
a uni den matrimonio.” (Mateo 19,6)

E versikulo aki ta bira un base fuerte pa komprondé ku matrimonio ta un union sagrado,
forma pa Dios, i ku boluntat di hende no por separa.

2. Bida di Soltero: un promesa na Dios i na bo mes

B Un bida soltero, no ta un estado di bida ku nos tin ku
mira manera un problema ku tin ku solushona mas
lihé posibel. Tampoko ta un periodo di tristesa. Bida di
soltero ta un tempu balioso, un oportunidat pa bo
krese i sifia, i un bendishon di Dios.

Bida di soltero ta un promesa pa ku bo mes, ku Dios i
ku bo futuro. Dios ta kana huntu ku bo. Bo no ta
“‘warda pa matrimonio”, bo ta warda pa sigui kumpli ku
e proposito ku Dios tin pa bo. Si bo yega na hafia un
pareha, esaki ta un regalo ekstra, pero bo bida no ta
dependé di esei.

Un bida di soltero ta duna e oportunidat di por krese den bo karakter, bo fe i bo
kapasidat pa konfia den Dios. Bo por deskubri ken bo ta sin ta dependé di un otro
persona. E ta un tempu pa kuida bo kurason, bo mente i bo kurpa, i pa evita ku bo bida
i bo futuro por keda perhudika.

Bida soltero ta un oportunidat pa sirbi Dios kompletamente, i pa yuda otro hende,
manera Dios ta yama nos pa hasi.

“‘Hombernan, stima boso esposa, manera Kristu a stima iglesia i a entrega su bida p'e.
Ma esun kasa, ta preokup'é ku asuntu di e mundu aki i kon komplasé su kasa. Asin'ei e
ta hafi'é di trek den dos diferente direkshon. Meskos tambe ta konta pa e biudanan i e
mucha muhénan soltero; nan ta okup& nan ku trabou di Sefior, pasobra nan ke dedika
nan mes ku alma i kurpa na Sefior. Pero esnan kasa ta preokupa nan ku e asuntunan di
e mundu aki i kon komplasé nan esposo. (1 Korintionan 7,32-34)

Bo por usa e tempu di ta soltero pa traha riba bo mes, pa sifia, pa persigui bo meta i pa
buska klaridat riba bo propésito di bida. Bo por sifia disiplina, pasenshi i kon pa duna
guia.

Komo un persona soltero, bo por sifia di ta kontentu, sin ta dependé di un otro hende pa
bo felisidat. Bo por deskubri ku bo balor no ta bini di un relashon, sino di Dios ku a krea
bo.

Bida di soltero por sirbi komo un periodo pa hafia fortalesa den orashon i
komunikashon ku Dios. Ta un tempu pa bo sifia gradisi i glorifikh Dios ku bo akshonnan
i bo desishonnan kada dia. Ora bo ta sirbi Dios den un bida di soltero, bo ta prepara
bo mes pa kualke paso ku E tin pa bo den futuro.

3. Bida di famia, un promesa sagrado

Bida familiar ta un promesa sagrado. Un yamada direktamente di Dios. Bida familiar no
. , ta solamente un obligashon di dia pa
dia, e ta un mishon di amor, di
protekshon i di entrega total.
Ora Dios regala bo, famia, yu, ruman,
mayornan, E ta konfia nan na bo ku un
proposito spesial: pa bo stima nan, kuida
nan, proteha nan i guia nan. Komo
mayor bo promesa ta, pa no bandona,
pa no deshonra nan, pa eduka nan, pa
sostené nan, pa no bira lomba pa nan
den tempu bon of malu i pa duna nan di
bo tempu.

Stima famia ta un akshon, no ta solamente un palabra, ta proteha nan ku bo presensia,
ta yuda nan krese den fe, ta keda presente ora nan mester di bo. Stima famia ta lanta
bo famia ku orashon i duna bo kas un atenshon ku ta bini di Dios.

“ ..pa loke ta trata ami i mi famia, nos lo sirbi SENOR.” (Yozue 24,15) E ta un promesa pa
sirbi Dios huntu ku bo famia, no solamente pa papia di Dios, sino pa biba e bida real ku
Dios ta pidi di nos.

e Bida familiar no ta un peso, e ta un oportunidat poderoso pa kambia bida, pa
forma karakter, pa krea union ku amor real.

e Bida familiar ta e lugd kaminda amor no mester ta meresé, pero ta regala. Amor
den famia ta un desishon firme: Mi ta stima bo, bou di tur sirkunstansia. Mi ta
kuida bo, sin kondishon. Guia no ta solamente papia, sino duna direkshon ku bo
propio ehempel.

e Bida familiar ta eduka bo famia pa stima Dios, pa sigui han destino, pa keda
fuerte den tentashon. Ta bo responsabilidat pa planta simia di fe den nan
kurason, pa mustra nan ku Dios mester ta sentro di nan bida.

Un famia fuerte no ta bini di su mes, un famia fuerte mester wordu forma. Ku sabiduria
di Dios ta enfrenta i komunika diferensia di opinion. Ku yudansa di Dios famia ta keda

huntu pa proteha otro, pa yuda otro, pa komparti dol6 i alegria.
Un famia ku ta krese ku stimashon di Dios, nada ni ningun hende no por kibr’é.

4. Bida laboral i sosial: un promesa di integridat i sirbishi

28



Nos bida di trabou (estudio) i nos bida sosial tambe ta basa riba un promesa. E

: promesa ta ku nos mester traha ku prinsipio i ku
responsabilidat. Nos tin ku sirbi otro hende ku
amor, traha ku honestidat, integridat, sin flohera i
sin mal intenshon.
Beibel ta bisa nos den Kolosensenan 3,23: “Hasi
tur kos di henter boso kurason, komo si fuera ta
pa Serior boso ta traha i no pa hende”.

_ Den nos bida sosial, e promesa ta pa buska
hustisia pa tur hende, pa defendé esnan ku ta débil, pa yuda esnan ku no tin bos, i pa
yuda nos komunidat krese.

Galatanan 5,13 ta bisa ku nos mester sirbi otro hende ku amor.

“‘Rumannan, boso ta yama pa ta liber. Pero no usa e libertat ei pa entrega boso mes na
mal deseo. Mas bien sirbi otro pa medio di amor.”

E manera ku nos ta traha i e manera ku nos ta trata hende, ta mustra ken nos ta den
Dios. Ora nos traha ku amor, honestidat i hustisia, nos ta sirbi Dios mes, no solamente
hende.

5. Bida spiritual: E fundeshi di tur promesa

Bida spiritual ta e promesa ku ta sostené nos bida. Sin un
relashon real ku Dios, nos ta perde ruta, nos ta perde

~ forsa, nos ta perde balor berdadero. Bida spiritual, ta e
fundeshi pa tur loke nos ta i tur loke nos ta hasi.Dios ta
yama nos pa siguiE, ku paso firme, pa stim’E mas ku tur
kos, i pa sirbi’'E den tur e estadonan di nos bida: soltero,
kasa, bida di famia, bida di laboral of bida sosial.Ora bo
bida spiritual ta bon, bo no ta biba pa biba, pero bo ta biba
ku un propésito. Bo tin klaridat, bo tin direkshon, bo ta hasi
impakto riba otro hende. Sin bida spiritual, matrimonio por
frakasa, famia por dividi, trabou por pérdé su sentido, pa motibu di kosnan chiki. Bida
spiritual no ta rutina, ni solamente aktividat religioso. Bida spiritual ta un kandela bibu,
un konekshon personal ku Dios ku ta move bo, ku ta fortalesé bo, ku ta inspira bo pa
biba ku amor i intensidat.

Bida spiritual ta moldia bo manera di ta i ta fortalesé bo karakter, ta duna bo kurashi, pa
trese pas, pa sirbi ku amor real.

E promesa spiritual ta kla: Hesus a kontest'é: * “Stima Sefior, bo Dios, di henter bo
kurason, ku henter bo alma i ku henter bo mente. Esei ta e mandamentu di mas grandi i
di mas importante. Ma e di dos mandamentu ta mes importante “Stima bo préhimo
manera bo ta stima bo mes.” (Mateo 22,37-39)

E mandamentu aki ta mas ku palabra, e ta akshon, e ta un desishon dia tras dia pa
stima. Hesus mes a laga nos sa ku esaki ta e mandamentu mas grandi. Si bo siguiE, bo
por biba ku intensidat, ku pas i ku poder real.

Tarea 6:

1. Skibi un teksto titula: "Mi Kompromiso den mi estado di bida ".
o Deskribi den ki estado di bida bo ta awor.
o Splika kiko bo ta mira ta bo promesanan den e estado aki.
o Menshona kon bo ta pone Dios den sentro di e promesa aki.

2. Buska den Evangelio di Mateo i Marko kiko ta skibi tokante di
matrimonio i famia.

o Kiko bo a sifia for di esaki nan?

o Splika kon e por a yuda bo den bo estado di bida awor aki

3. Pregunta
o Kiko ta nifika pa bo ” biba den un promesa”?
o Kon e estado di studiante por ta un preparashon pa e promesanan di
futuro?

3.9 Normanan di kondukta den e kultura hubenil

Den kultura hubenil di awendia, ta parse ku tin un lista invisibel di kos ku bo por of no
por hasi. Bo mester sigui tur moda nobo, ta semper online, pone komentario chistoso
den grupo di App i mas ku tur kos bo no por ta masha serio. Esun ku no ta sigui esaki
ta hafia nombernan manera “awkward”, laf 6f un “outsider”. Pero e pregunta ta, esaki ta
un kultura realmente salu?

E preshon di e normanan no skirbi
Hobennan ta sinti e preshon pa sigui e normanan di medionan i gruponan. Segun
investigashon, mas ku 60% di hébennan ta sinti preshon pa ta parti di un grupo,
prinsipalmente via medionan sosial. E no ta solamente pa sigui moda i tendensianan,
pero tambe pa mustra konstantemente ku bo tin “un bida dushi”. Bo mester pone
potretnan perfekto, no por falta ningun aktividat i ta semper disponibel.
Pero ken ta disidi e normanan i kiko ta “normal”? E normanan di trata aki ta nase den
gruponan d| amlgu [ medlonan sosnal ta fortalesé nan. E algoritmo di TikTok, Instagram i
] : . Snapchat ta mustra bo prinsipalmente e
tendensianan ku ta na moda i popular. Esaki ta
duna un sintimentu ku ta tur hende ta partisipa i ta
hasi mes kos, kaminda den realidat esaki no ta
asina. Sinembargo tog e kosnan aki ta krea
preshon di grupo, i ta pone ku bo ta hasi kosnan
ku realmente bo no ke of ku bo lo no hasi. Pero
bo ta hasié tog, djis pa ta parti dje grupo i pa bo
tambe konta.

E preshon sosial aki por tin konsekuensia grandi. Sikdlogonan ta nota ku hobennan ta
sinti mas stres, miedu i inseguridat. Tin un relashon kla entre medionan sosial i un
outo-estima abou, prinsipalmente ora h6bennan ta kompara nan mes ku otro. Ademas,
e preshon sosial riba medianan por hiba na komportashon inkorekto manera: maluzo di
alkohol, praktika ‘bullying’, tene relashonan seksual desordena, falta ku regla, kometé
froude etc.”

Estadistika ta mustra ku
e 60% di hébennan ta sinti preshon pa ta "popular" den su grupo (info:

UNICEF).

e 1 di kada 3 hdben ta bisa ku medionan sosial ta hasi nan mas insigur di
nan mes.

e 25% ta papia ku nan a keda eksklui of "saka for di grupo” dor ku nan no ta
sigui e trént.

e Hdbennan ku pasa hopi tempu riba medionan sosial tin 40% mas
probabilidat di eksperensia depreshon of stress kréniko.

Hbébennan awendia ta komunika hopi via chats,

b an N

snaps i emojis. Un “&” ta bisa ku bo a haii’é
chistoso “ @ ” ta bisa ku algu ta hopi bon.

Pero tras di tur esaki, falta di komunikashon real
ta bira un problema serio.

e Nos ta pérde e abilidat di papia ku klaridat, sinseridat i ku respet.

e Tambe a bira normal pa papia malu di otro i/of riba otro den medionan sosial.

e Ta manda mensahe ofensivo, ta kometé cyber bullying, of ta trata otro manera
kos kunan no tin balor. Hende ta herida otro ku palabra, sin mira e dolé ku por
keda tras.

Falta di respet den komunikashon ta:

v kousa konflikto, deskonfiansa i separashon innesesario.

v' E ta baha outo-estima i ta krea enemistat entre amigu, famia i hasta na skol.

v E ta pone ku hende no ta sinti nan komprondé, i no ta sinti nan mes balioso.
Nos por trese kambio dor di skohe pa komunik& ku sinseridat, pa papia ku respét, pa
skucha sinseramente.

E tipo di komunikashon aki ta evita mal komprondementu i ta duna hende sintimentu di
balor. Komunikashon ku amor i klaridat por ta e komienso di e kambio ku nos ta yama pa trese
den nos kultura hubenil.

Redukshon di balor di famia i relashonnan duradero

Kiko ta pasa den nos kultura moderno?

= Nos ta biba den un tempu kaminda plaser personal, libertat individual i "likes"
den medionan sosial ta bira mas importante ku
kompromiso, famia i relashon real.

» Nos ta mira ku hopi hende ta preferd pasa mas
tempu riba nan telefon ku nan propio famia.

= Amistat tambe ta bira superfisial; ta fasil pa tin un
grupo grandi di “followers and friends”, pero difisil
pa tin un persona ku bo por konfia den dje, i ku t'ei
pa bo ora bo tin mester di dje i visa versa. .

= Relashonnan ta kibra lihé ora ku problema yega, pa falta di pasenshi i un
fundeshi di amistat berdadero. Hopi ta evitd kompromiso, pasobra esaki ta kita
for di nan libertat.

= E kultura di “instant gratification” ta domina, si algu no ta fasil, si bo no ta sinti bo
mes felis tur ora, e kos no ta bon i bo no ke sigui mas.

Tur esakinan por pone ku un hende ta bai biba sin famia, sin relashon ku tin profundidat
i ku falta sosten emoshonal. Loke por hiba na un bida solitario i deskonekta.
Relashonnan duradero i un bida familiar fuerte por duna konfiansa, sosten i amor real,
no den momentu fasil so, pero tambe den momentunan difisil. E relashonnan aki ta
krea stabilidat i ta pasa balornan real di generashon pa generashon.

E kultura di awe por hasi nos egoista. Pero bo por skohe diferente: stima profundo,
inverti tempu den famia, i traha riba relashonnan ku tin sentido.

“Amor berdadero no ta solamente un sintimentu, e ta un elekshon: pa keda, pa skucha,
pa traha huntu, den tempu bon i malu.”

Kiko Beibel ta bisa nos?

Beibel ta bisa nos pa wak e kultura ront di nos kritikamente. “ No laga e manera di
pensa di e mundu aki forma boso, al kontrario, laga Dios transforma boso...” (Romanonan
12,2) Esaki ta nifika ku nos no mester sigui tur kos ku ta popular siegamente. No ta tur
kos ku ta parse “normal” ta bon of saludabel.

Hesus ta mustra nos pa trata otro manera nos ke nan trata nos: ‘Wel, trata otro hende
den tur kos méskos ku bo ke pa nan trata bo.’ (Mateo 7,12).

Si normanan den bo grupo ta kousa eksklushon of falta di respét, bo por bai kontra di
esaki, maske ku e por ta difisil.

Rekomendashon kon por trata ku preshon?

1. Skohe konsiente. Bisa bo mes: Esaki ta yuda mi bira un mih6 persona? Si un
moda of norma ta pasa bo norma, balor i limite, bo no tin ku siguié.

2. Buska amistat saludabel. Ta importante ku bo tin hende ku ta asepta bo
manera bo ta. E ta baha e preshon di tin ku ta diferente di loke bo ta realmente.

3. Limitd medionan sosial. Paga i kita pa bo hafia notifikashon outomatikamente,
plania ménos tempu riba medionan sosial. Sigui hendenan ku ta motiva bo i no
ku ta laga bo sinti inferior of duna bo duda.

32



4. Sea un ehémpel. Mustra ku bo por ta felis sin sigui e preshon di grupo. Esaki
por inspira otro pa hasi meskos.

5. Papiaover di e topiko aki. Komparti bo sintimentu ku amigu, mayornan of un
lider hubenil. Hopi biaha tin mas hoben ku ta sinti nan mes inkdmodo, pero no tin
e kurashi di papia ku otro hende.

Konklushon

Libertat berdadero ta ora bo no ta biba pa kumpli ku ekspektativa di grupo 6f mundu
digital, pero bo mes ta skohe lokual ta konstruktivo pa bo. Ta un muestra di balentia pa
bai kontra e koriente, i esaki mes por trese un kambio positivo den e kultura hubenil.
Abo por hasi e diferensia!

Tarea 7:

1. Kiko ta pone bo sigui of no sigui un moda of regla di grupo miedu di para pa loke
bo ta kere, keda ketu pa evita konflikto of ekspulshon, of propio konvikshon?

2. Bo ta kere ku e balornan di famia ainda ta fundamental den bida di nos
hébennan? Of bo ta mira ku e balornan aki a bai pérdi?

3. Kiko por ta e konsekuensia (positivo of negativo) si tur hende ta sigui € normanan
popular sin pensa kritikamente.

4. Analisis kritiko di medionan sosial
Sigui un pagina di media pa 3 dia i analisé si:

e ¢ kontenido ta stimula ‘peer pressure’, konsumismo of gratifikashon
inmediato?

e e tainspird balornan positivo?

e Trahaun raport kortiku di bo opservashonnan.

3.10 Aktitutnan béasiko pa amor duradero ku yabinan bibliko pa bida
Amor duradero ta mas ku romantisismo of un sintimentu dushi. Amor berdadero ta
basé riba aktitutnan profundo di nos kurason, nos manera di pensa i di aktua, ku ta hasi
relashonnan fuerte i duradero . Tin tres punto ku ta esensial i ku ta resalta:

1. Entrega i sakrifisio personal

Hopi pelikula i medionan sosial, hopi bia ta presenta amor manera algu ku abo tin ku
saka probecho for di dje. E tarea di e otro persona ta pa hasi bo felis, duna bo
atenshon, i laga bo sinti ku bo ta spesial. Pero amor berdadero no ta basa solamente
riba lokual bo ta hafa, pero e ta basa riba e lokual ku bo ta duna.

Ora bo ta stima un hende berdaderamente, bo ta pensa tambe riba kiko e hende
mester. Por ehémpel, si bo amigu of pareha tabata tin un dia difisil, bo ta skohe pa
tuma tempu skucha su problema i no sigui ku e lokual bo tabatin den bo mente. Esei ta
un amor ku ta duna.

» Pensamentu di awendia: Si e no ta hasi mi felis mi ta bai
» Kiko Beibel ta sifia:
« No fiha solamente riba boso kada un su mes interes, sino riba esun di e
otro tambe. (Filipensenan 2,4)
e E amor di mas grandi ku un hende por tin pa su amigunan ta di entrega su
bida pa nan. (Huan 15)

2. Fidelidat i konsistensia

Hopi hende ta pensa: “Si e sintimentu no ta meskos mas, tur kos a kaba.” Pero
emoshonnan i sintimentunan por kambia. Amor berdadero no ta solamente sintimentu
ku ta bini i bai ,e ta un eskoho, un desishon pa keda, serka e persona maske ku e no ta
tur ora dushi of fasil.

Amor berdadero ta rekeri pa bo ta fiel i no ta kore bai manera ku tin desakuerdo of
problema chiki. Amor berdadero no ta basa riba perfekshon sino riba kompromiso pa
skohe pa e persona tur dia di nobo.

» Pensamentu di awendia: “Si e emoshon a kambia mi ta buska un emoshon nobo”
» Kiko Beibel ta sifia: “Amor semper ta persevera, semper ta kere, semper ta spera i

A

keda soporta.” (1 Korintionan 13,7)
Amor no ta un ‘sintimentu so, e ta un eskoho firme.

3. Kapasidat pa pordonéa

Tur hende ta hasi fout, abo, ami, i esnan ku nos stima. Den tur relashon na algun
momentu, un hende lo bisa of hasi algu ku ta herida otro. E ora ei, bo tin dos opshon:
keda rabia, of pordona.

Pordona no ta nifika ku bo ta hasi manera nada no a sosodé. E ta nifika ku bo ta skohe
pa no keda mara na rabia of renkor. Bo ta laga 10s, pa asina por hafia luga pa por
drecha i por sigui. Sin pordon personanan ta distansia for di otro. Ku pordon, amor por
bira fuerte.

» Pensamentu di awendia : “Si bo hasi mi dolo, bo ta pérde mi.”

» Kiko Beibel ta sifia:

“Soporta otro i pordona otro ki ora ku un di boso tin un keho kontra otro. Pordoné otro
méskos ku Sefior a pordona boso.”

Pordon ta habri porta pa restora e relashon. (Kolosensenan 3,13)

Konfrontashon ku e kultura di awendia

Nos ta biba den un mundu ku ta promové amor ku ta basa riba mi mes: mi plaser, mi
interes, mi sintimentunan. Pero amor segun Dios ta otro kos, e ta basé riba duna,
soporta i pordona. Beibel ta yama nos pa skohe karakter riba komodidat, relashon riba
sintimentu i konfiansa riba impulso.

Hoébennan ta lanta den un kultura kaminda “amor rapido” ta normal. P’esei, ta
importante pa e hoben por konosé Dios su plan di amor, pa asina e por sifia nan, i
aplikd nan den su bida. Awendia ta fasil pa sa kiko Dios ta spera di nos, pasombra bo
por subi ‘online’ i puntra kiko Beibel ta bisa over di ... amor of kua topiko ku bo ke sa
mas di dje.

Tarea 8:
Punto di reflekshon / diskushon

e Bo ta kere ku fidelidat (keda fiel na un persona) tin balor awendia? Argumenta bo
kontesta.

e Buska ‘online’ kiko Beibel ta bisa di fidelidat i usa den bo kontesta

e Hasiendo uso di informashon ‘online’ buska kiko Beibel ta bisa tokante di pordon?
Traha un kompilashon di informashon i diskuti esaki den grupo.

e Kiko abo a sifia personalmente di e paragraf aki?

e c q &°

3.11 Sermon di riba seru i dekalogo ta guianan pa nos fe i nos
aktuashonnan.

Tur hende tin den nan kurason e deseo pa ta un bon hende, pa biba bon, pa trata otro
ku amor, pa biba un bida ku tin balor i ku propésito. Dios no a krea nos pa biba ku
egoismo, sino pa biba den komunidat, ku pas, bondat i amor. Pero kiko ta nifika
berdaderamente di ta un bon hende? Kon nos mester biba pata un bon persona
ku ta hustu i korekto?

Hesus mes ta duna nos e kontestanan. Den Su Palabra, spesifikamente den E
predikashi riba seru ( Sermon di Seru) (Mateo 5-7) i den E dies mandamentunan e
Dekalogo Dios ta duna nos su mandamentunan. (Eksodo 20) Hesus ta duna nos un mapa
pa un bida ku ta profundo, fuerte, i realmente bon. Un bida no perfekto, pero real, un
bida no fasil, pero liber.

E dies Mandamentunan (dekalogo) no tabata simplemente reglanan pa un pueblo
antiguo ku Dios a duna Moises riba seru di Sinai .Pero nan tabata i ta un fundeshi pa
por biba den amor, hustisia i komunidat. Nan ta mustra nos kiko ta honra Dios, kiko ta
stima otro, i kiko ta proteha nos mes. Nos ta hafia e dies mandamentunan den Eksodo
20 i Deuteronomio 5,6-21.

E Dies Mandamentunan .

1. Adora Dios so i stim’E mas ku tur kos

2. No huza nomber di Dios sin mester

3. Santifika dia di Sefor

4. Honra bo tata i bo mama

5. No mata

6. No hasi kos deshonesto.

7. No horta.

8. No lanta falsu testimonio riba bo préhimo.
9. No desea kos deshonesto

10.No kudisha kos di otro hende

E promé kuater mandamentunan ta papia di nos relashon ku Dios, i e seis Ultimonan ta
papia di nos relashon ku otro hende.
Hesus a resumi e Dies Mandamentu aki den dos regla grandi (Mateo 22,37-40):

1. Amor pa Dios riba tur kos.

2. Amor pa bo préhimo meskos ku pa bo mes.

E Predikashi riba seru

Den e sermon di seru Hesus a bai mas profundo. Hesus no solamente ta ripiti e
mandamentunan; pero ta mustra nos ku biba pa Dios no ta simplemente kumpli ku
reglanan di e dies mandamentunan, pero ta rekeri tambe un transformashon di bo
karakter i di bo mente.

Aki ta sigui e sifiansanan ku Hesus ta duna nos den Su predikashi riba seru segun
Mateo versikulonan 5, 6, i 7 i kiko nan ta nifikd pa bo bida komo hében, aworaki.

Mateo 5

1.Ken ta felis (Mateo 5:1-16)

Hesus ta kuminsa su diskurso ku un mensahe ku un mira diferente ken ta Felis. “Felis
ta esnan ku ta rekonosé Dios, ta tristu, ta mansu, tin hamber i set, tin mizerikordia, tin
kurason limpi, ta sufri persekushon, ku hende ta zundra i papia malu ku nan .... “

Den e versikulonan aki nos ta mira ku pa Dios, bo no ta balioso pasobra bo ta eksitoso,
fuerte of popular, sino pasobra bo ta sinsero, humilde, i fiel.

Hesus ta bisa ku nos ta salu i lus pa mundu Pues bo ta yama pa ta diferente, pa ta un
influensia positivo den mundu. Salu ta duna smak, i lus ta trese klaridat. Bo ta forma
parti di e bida nobo ku Dios ke traha riba mundu. Pero si bo pérde e sabor di bo fe, of
skonde bo lus, e bida ta pérde su propdésito

& Pa bo hdben esaki ta nifika:
o Bo no mester demostra ku bo ta duru.
o Dios ta mira bo forsa tambe den bo debilidat.
o Bo grandesa ta bini dor di sirbi otro.
o Bo por hasi un diferensia positivo.

2.Sifansa tokante Lei. (Mateo5,17-42)
Akinan nos ta mira ku Dios ta wak bo intenshon, no bo akshon so.
Hesus a papia di lei di Dios i ta sita algun di e dies mandamentunan “No mata”, “No
kometé adulterio”. Pero Hesus a bai mas profundo i ta duna sifiansa tambe over di
rabiamentu, adulterio, divorsio, huramentu i vengansa.
&% Pa bo hében esaki ta nifika

o No ta basta pa “djis no hasi nada malu pero buska pa hasi bon’

o Puntra bo mes: “Kiko ta biba realmente den mi kurason™?

o Dios ke pa bo biba ku sinseridat i fieldat di paden.

3. Amor pa enemigu. (Mateo 5,43-48)
“Stima boso enemigunan” i resa pa esnan ku ta persigui boso.”
Hesus ta mustra ku nos por hasi miho “ Sea perfekto manera boso Tata den Shelu.”
&3 Pa bo hében esaki ta nifika:
o No paga malu ku malu.
o Kibra ku odio, rabia i no papia malu di otro.
o Skohe pa amor i bérdat aunke e por ta difisil.

4.Sifansa tokante dunamentu (Mateo 6,1-4)
Hesus ta sifia nos pa hasi bon no pa buska gloria personal, sino pa glorifika Dios
No duna pa otro wak i gaba bo; duna den sekretu, Dios lo rekompensa bo.
Bo intenshon ta mas importante ku bo akshon.
&% Pa bo hében esaki ta nifika :
o Bo no tin ku hasi bon pa hafa likes of fama’
o E pregunta real ta: si hende no ta wak, lo bo sigui hasié?

5. Siflansa tokante orashon i ayuno (Mateo 6,5-18)
Den e versikulonan aki Hesus ta bisa nos pa resa i yuna den silensio, sin show,
pasobra Dios ta skucha i mira bo promé ku bo bisa algu. Bo Tata selestial sa kiko bo
mester promé ku bo pidi.
“Anto ora bo ta resa,no resa ku lawina di palabra...pasobra bo tata sa loke boso mester,
promé ku boso PidiE.”
Tambe Hesus a sifia nos e orashon di “Nos Tata”.
&) Pa bo hdében esaki ta nifika:

o Resa manera bo ta papia ku un amigu.

o Dios no ke perfekshon. E ke bo kurason.

6. Sinansa tokante rikesa i No por sirbi dos shon. (Mateo 6,19-24)

E versikulonan aki Hesus ta sifia nos ku bo wowo ta manera un lampi: si e ta limpi, bo
ta bria; si no, bo ta den skuridat.

Laga bo deseo i atenshon ta dirigi pa kos ku tin balor eterno.

Bo no por sirbi Dios i plaka na mésun tempu — lo bo pega un na bo kurason i
menospresia e otro.

Laga Dios ta bo prioridat, i no bo poseshonnan.

Loke ta domina bo pensamentu, ta domina bo bida.

&% Pa bo hében esaki ta nifika:
o Na kiko bo ta duna mas importansia?
o Kiko ta e kos ku ta hasi difisil pa bo por kambia i pa bo por sirbi Dios?

7.Sifansa tokante nesesidat i problema di tur dia (Mateo 6,25-34)
Hesus ta mustra nos akinan pa no preokupa pa mafan, Dios ta proveé tur kos ku bo
mester.
Keda biba ku konfiansa, dia pa dia, sin strés di loke no a yega ainda.
No laga bo bida ta dirigi pa miedu i preokupashon
@ Pa bo hében esaki ta nifika:
o No laga preokupashonnan domina bo bida
o Skohe pa biba ku fe i konfiansa tur dia

8.Sifansa tokante husgamentu (Mateo 7,1-6)
Hesus ta bisa, “Dikon bo ta mira e splenter den wowo di bo ruman i e balki den bo mes
wowo si bo no ta ripara.”
Ta fasil pa kritika otro, pero ta mas difisil pa wak bo mes. Dios ke pa bo ta humilde i
mizerikordioso, no pa bo kritik& otro sin kompashon, djis pasobra el a peka diferente for di bo.
&3 Pa bo hében esaki ta nifika:

o Para un ratu ketu na bo mes promé ku kritika.

o Tene mizerikordia ku otro.

9.Siflansa tokante kon Dios ta skucha orashon, lei di profetanan i e porta
smal.jmm1) (Mateo 7,7-23)
“Pidi i bo lo risibi; buska i boso lo hafia; bati porta i lo habri pa boso.”
Dios ta presente pa esnan ku realmente ke hai’E.
Lei di profetanan, trata hende den tur kos meskos ku bo ke pa nan trata bo.
E porta smal: Sefior mes ta sifia nos pa no djis sigui e masa, pero skohe e ruta ku Dios
mes ta yama bo pa sigui i E sa ku esei no ta fasil.
Konosé e palu na su fruta: Si bo ta sigui Hesus di kurason, e “frutanan” di bo bida,
manera réspet, amor i hustisia, lo mustra ken bo ta.
@ Pa bo hében esaki ta nifika:
o Hesus ta paré pa skucha bo preguntanan i tambe bo dudanan.
o Keda persevera i persisti, tambe den tempu difisil.
o Skohe loke ta korekto, no loke ta fasil.
o Trata otro ku amor.

10.Sifansa tokante di dos tipo di fundeshi (Mateo7,24-29)
Hesus a bisa:
“P’esei ken ku tende e palabranan i kumpli ku nan, ta manera e homber sabi ku a traha
su kas riba baranka”
@ Pa bo hében esaki ta nifika:
o No basa bo bida riba kosnan pasahero.
o Pone bo fe den algu duradero “Hesus su palabra”

Konklushon

Kristianismo no ta un religion di regla. Kristianismo ta un estilo di bida di amor, fieldat,
bérdat i konfiansa. E sermon riba seru ta invitd bo pa komprometé bo mes na un bida
diferente, un kambio di kurason dia pa dia. No pasobra bo mester hasié, no pasobra bo
mester ta perfekto, pero pasombra bo sa ku “Dios ta ami ku bo su Tata i nos ta di djE”

Tarea 9:

Mira e video aki di e Sermon di Seru
https://youtu.be/411ABgBRjZ4

Repasa e lés i kontesta e siguiente preguntanan di reflekshon:

1. Kiko ta impreshon& bo mas di e manera ku Hesus ta sifia riba stima i hustisia?
2.Kiko ta diferente, kompara ku e lokual ku bo ta mira den bida real ront di bo?

3. E video ta bisa ku e predikashi riba seru ta yama pa biba diferente. Kiko ta un kos
real den bo bida ku bo por kambia pa ta mas manera salu of lus pa otro?

3. Lesa e versikulo den Beibel di e puntonan ku a toka bo.

https://youtu.be/4l1ABgBRjZ4

4. Kalender liturgiko ku e fiestanan di santu
| martirnan

Den Katolisismo, e bida di un santu no ta solamente un testimonio di fe individual, sino

tambe un modelo pa tur hdben i hendenan di tur edat. Tin santunan deklara i kanonisa

ofisialmente pa Iglesia, pero tin hopi mas hende ku ta santu i ku a biba un bida humilde,
di birtut i santidat i ku awor nan ta gosa di e presensia di Dios, pero ku nan no a hafia e
oportunidat pa a wordu deklara i kanonisa dor di Iglesia.

Santu ta tur hende ku ta den shelu i ta gosa di presensia di Dios. Pues no ta solamente
esnan ku Iglesia katolika a deklara santu so ta santu, sino tur ku muri den grasia di Dios
i ta den presensia di Dios den shelu. Nos tur ta yama pa bira santu.

E proseso pa un hende bira un santu kanonisa pa Iglesia ta hopi struktura i ta dura
varios afia, pa sigura ku e persona su bida i obranan ta realmente un ehémpel di
birtutnan kristian.

Kada un stap ta representa un nivel spesifiko di rekonosimentu di bida i fe di e
kandidato, i ta alabes un invitashon pa tur katéliko sigui e modelo di amor, karidat, i
fidelidat na Dios.

4.1 Pasonan pa bira un santu deklara dor iglesia:

1.Promé stap: komienso lokal

E proseso di beatifikashon ( nombra un hende santu) ta kuminsa ora ku kreyentenan
pidi nan obispu lokal, pa inisi4 un investigashon pa un beatifikashon. Normalmente,
esaki ta sosodé den e didsesis kaminda ku e kandidato a muri of a biba pa un tempu
largu. E kandidato mester tin un minimo si sinku afia morto pa por start e proseso. Papa
ta e Uniko persona ku tin e outoridat pa tuma un desishon pa por kambia e periodo. E
gastunan di un proseso di beatifikashon ta basta karu i generalmente e diosesis,
kongregashon, of e érden ku un kandidato tabata aden, ta kubri e gastunan .

2. Siervo di Dios

E obispu lokal ta establesé un tribunal eklesiastiko ku ta kolekta evidensia i tambe
skucha testigunan pa wak ku e kandidato a biba un bida sagrado. Si e tribunal tin
sufisiente evidensia, e obispu ta manda e dosié na Dikasterio pa Beatifikashon i
Kanonisashon na Roma. E kandidato ta risibi e titulo siervo di Dios.

3.Deklara venerabel

E Dikasterio ta skohe un persona (Postulador) pa tuma liderato di e investigashon. E
persona ta sigui buska informashonnan, i ta wak ku por tin kualke fayo den e
investigashon anterior, of den e pruebanan. Hopi biaha, na e alturanan aki, nan ta saka
e kurpa di e kandidato for di tera, entre otro pa tuma relikianan. Tambe nan ta wak si no
a surgi ningun kustumber diferente of superstisioso rondo di e kandidato.

E postulador ta termina su investigashon i si e resultado ta bon, e ta presenté e kaso na
Papa i ta postula e kandidato. Papa ta verifika ku e persona a biba un bida di gran birtut
i si t'asina, Papa por deklaréd ku e ta un persona digno pa por ta venera.

4. Martirio of milager
Tin dos motibu prinsipal pa un persona keda “beatifika”:

e si el a muri komo martir pa su fe, of

e asosodé un milager pa medio di su intervenshon.
Si Papa bisa ku un persona a muri komo martir, e kaminda pa beatifikashon ta kla. Pero
si e no a muri komo martir, mester tin un milager. Hopi biaha ta trata di un kurashon
milagroso, manera un kurashon ku no por splika di un malesa hopi grave despues ku
un hende a pidi e kandidato pa intersedé.
E historia di milagernan ta wordu investiga ku hopi seriedat. Promé un tim di dokternan
mester konstata ku di bérdat e kurashon no tin ningun splikashon médiko. Despues, e
Dikasterio pa Santifikashon i finalmente Papa ta duna nan aprobashon.

5.Beatifikashon

Ora Papa rekonosé e martirio of milager di e kandidato, ta planifikd un seremonia di
beatifikashon. Durante e misa, ku mayoria bia ta keda selebra na e pais natal di e
kandidato, e kandidato ta ser deklard komo Beatifika. Iglesia ta bisa ofisialmente ku e ta
den shelu.

6.Santifika

Pa bira santu, mester tin otro milagernan mas (of pa martirnan, un promeé milager). E
proseso pa wak ku e milager ta real ta e mesun proseso ku pa beatifikashon. Si e
milager aki ta konfirm&, Papa ta hasi un misa riba Plasa di San Pedro na Roma i ta
deklara e kandidato Santu.

Pasonan pa bira un santu deklara dor Iglesia:

Investigashon — Iglesia ta investigé bida di e persona.

Evidensia — Ta mira si e persona a biba ku gran birtut.

Postulador — Un persona spesial ku ta tuma kargo pa sigui e investigashon.

Martirio of milager — Papa ta mira si e persona a muri komo martir, of si tin

milagernan na su nomber.

Beatifikashon — Misa na pais natal di e persona, kaminda Iglesia ta bisa ku e ta

den shelu.

6. Santifikashon — Un milager mas, misa grandi na Roma, i Papa ta bisa ku e
persona ta santu.

PobdE

o1

Papa Francisco i miembronan di e Dikasterio
durante e proseso di Beatifikashon i
Santifikashon.

4.2 E kuater tiponan (rangonan) di selebrashon di santunan

Iglesia Katoliko ta kuminsa tur afia ku un kalendario spesial, ku ta yama kalendario
liturgiko. Den dje nos ta hafia tur e momentonan grandi di fe, manera Pasku di
nasementu, Pasku di Resurekshon, Pentekoste, pero tambe e dianan di fiesta ku ta
selebra e santunan ku a laga un ehempel fuerte di bida kristian.
No tur e fiestanan den Iglesia tin mesun rango. Tin selebrashon ku ta super grandi i
importante, i tin otro ku ta mas chiki. Pa mantené 6rden i pa sa kiko tin prioridat si dos
fiesta ta kai riba mesun dia, Iglesia a dividi nan den kategoria distinto:

e Solemnidat

« Fiesta

« Memoria Obligatorio

« Memoria liber
E struktura aki ta yuda nos pa keda serka di Hesus i di e komunidat di santu, sin pérde
fo’i bista loke ta mas esensial, esta ku tur djadumingu ta pa Hesus mes, i e
momentonan grandi di Pasku semper tin prioridat riba tur otro selebrashon.

1. Solemnidat
o E ta e nivel mas haltu di fiestanan liturgiko.
o Durante solemnidat/un fiesta importante ta resa Gloria i Kredo durante
selebrashon di misa.
e Ehémpel: Pasku di Resurekshon, Pasku di Nasementu, of fiestanan grandi di
Maria manera Asunshon di Maria.
e Santunan ku tin fiesta haltu: San José (19 mart) of San Pedro i San Pablo (29

yani).

2. Fiesta
« Nivel despues di Solemnidat.
o Durante misa ta resa Gloria, pero no Kredo (solamente ku ta djadumingu).
« Ta fiesta di un santu masha importante of di un momentu spesial den bida di
Hesus of Maria.
o Ehempel: fiesta di e otro apostelnan (segun nan fecha). Presentashon di Hesus
den tempel ( 2 febriari)

3.Memoria obligatorio
e Un rango mas abou ku Fiesta.
« Ta fiestanan pa rekorda un santu ku tin importansia, pero no na e nivel grandi
manera Apostelnan.
« Durante e misa, tin orashon spesial, pero no Gloria.
o Ehémpel: Sint Francisco de Asis (4 oktober).

4. Memoria liber
e Un nivel mas simpel.
e Ta rekorda e santu, pero no ta obligatorio, e saserdote por skohe si e ta hasi
orashon pa e santu of sigui kalender litirgiko normal.
o Ehémpel: San Huan Bosco (31 yandari) .

Tur Djadumingu i fiestanan grandi, nos ta tende tres lektura (un lektura di Testamént
Bieu , un Epestel (un karta ku un apostel a manda na un grupo kristian, ku ta kontené
lesnan i konseho pa biba manera Hesus kier) i un Evangelio.

Bo por hafa e kalendario litirgiko online;
https://gcatholic.org/calendar/2025/General-H-es

4.3 Diferensia entre santunan martirisa i no martirisa

Den Katolisismo, santunan ta un modelo di fe i birtut, pero nos por diferensia dos tipo
prinsipal: martir i no martir.

Un santu martir ta un hende ku a duna su bida pa Dios, a sufri i muri pa su fe, esta nan
a mat’é pa motibu di su fe. Nan a keda rekonosé komo modelo di amor i fidelidat total,
pasobra nan no a tene miedu pa sakrifika nan bida pa e nomber di Hesus. Un ehempel
ta San Maximiliano Kolbe, ku a duna su bida den kampo di konsentrashon pa salba
otro hende. El a muri 14 di ougustus 1941. Su akto di amor i sakrifisio ta un ehémpel
poderoso di karidat kristian. El a keda kanonisa komo martir na 1982.

Un ehémpel di un mértir di nos region ta San Oscar Romero.
Oscar Arnulfo Romero a nase na El Salvador na 1917. E tabata un saserdote katoliko i
despues arsobispu di San Salvador. E tabata un persona masha trankil i
no rebelde. Pero ora el a kuminsa wak ku hopi hende pober tabata sufri di
opreshon, barionan tabata tin hamber, i ku gobernantenan i militarnan
tabata atendé nan mes pueblo ku violensia, el a sinti Dios su yamada pa
denunsia e inhustisianan aki.
Den su predikashinan durante misa, Romero tabata bisa sin miedu ku
inhustisia no ta agrada Dios. E tabata defendé e pueblo ku no tabatin bos. E palabra ku
hopi hende ta rekorda di dje ta:
“Si nan mata mi, lo mi resusita den e pueblo di El Salvador.”
Dia 24 di mart 1980, miéntras ku e tabata hasi misa den un hospital, un tiradé a tira riba
dje i el a fayesé riba e altar mes.
E bida di Romero a inspira hopi hende den Latinoamérika i den mundu. Papa Francisco
a deklard Oscar Romero santu na 2018. Su dia di fiesta ta 24 di mart, e mes dia ku el a
duna su bida.
Su mensahe prinsipal:

o Defendé hende ku no por defendé nan mes.

o Buska hustisia i pas sin violensia.

e Sigui Hesus den bérdat i ku balentia.

E bida i obranan di un martir ta hopi potente, pasobra e ta mustra ku fe i karidat no tin
limite.

43


https://gcatholic.org/calendar/2025/General-H-es

Un santu no martir ta un hende ku a biba su bida ku birtutnan heroiko i el a muri un
morto natural, i no ta asina ku a mat’é pa motibu di
su fe. Nan ta modelo di amor, karidat, i dedikashon
na Dios i pa otro hende durante nan bida. Un
ehémpel ta San Francisco di Asisis, ku a biba
simpel, dedika na yuda otro, i a inspira hopi hende
den su bida. El a renunsi tur su rikesa, biba den
pobresa total, i dedika su bida na predika pas, amor,
i kuido pa kreashon di Dios. San Francisco ta konosi
pa su gran amor pa naturalesa i tur kriatura bibu. El
a funda e Orden di Franciskanonan, ku te awe ta
sirbi komo ehempel di simplisidat i humildat. E no a
muri komo martir, sino komo un siervo fiel ku a biba
tur su aflanan ku dedikashon total na Dios i otro hende. El a wordu kanonisa na 1228,
solamente dos afia despues di su morto.

Resumen:
e Santu Martir: e persona a muri pa fe, nan sufrimentu i kurashi ta un testimonio
bibu.

o No martir: e persona a biba un bida ku birtutnan heroiko, ku fe i dedikashon,
inspirando otro pa biba i obra, i ku a muri un morto natural.

Santa Faustina — Apostel di Miserikordia
Faustina Kowalska a nase na Polonia na afia 1905. Su famia tabata
pober. For di chiki, Faustina tabata gusta resa i buska Dios. Ora e
tabata un mucha muhé di mas o ménos 7 afia, el a sinti den su
kurason un yamada spesial, Dios tabata yam’é pa sigui un kaminda
santu. Santa Faustina su bida no tabata fasil. Su famia no tabata tin
sen pa paga skol, i Faustina a traha sirbiendo den kas di otro hende.
Na edat di 20 afia, el a drenta den un konbento i a bira sur di e
Kongregashon di “Hermanas de la Miserikordia” Durante su bida,
Dios a mustr'é kosnan grandi. El a risibi varios vishon i revelashon. Den un di nan,
Hesus a mustr'é Su kurason habri ku dos rayo grandi: un blanku, ku ta simbolisa awa i
un kora, ku ta simbolisa sanger di Kristu ku ta salba. Hesus a bisa:
“Pinta un iméagen segun bo ta mira mi, ku e rayo blanku i kora.
Abou di dje skibi: ‘Hesus, mi ta konfia den Bo.””

Asina e Imagen di Divino Miserikordia a nase. Hesus a pidi
Faustina pa konta tur hende ku Dios no ke kastiga, sino salba i
pordona.

Santa Faustina a skibi un diario, kaminda el a skibi tur kos ku
Hesus a bis’é. E diario ta hopi importante, pasobra e ta mustra
kon profundo e amor i miserikordia di Dios ta.

Santa Faustina a muri na 1938 ku 33 afia, di tuberkuldsis. Su bida tabata kortiku, pero
su mensahe a bira grandi i a yega na tur kontinente. Na 2000, Papa Juan Pablo Il a

deklar'é komo santu, i tambe el a introdusi e djadumingu despues di Pasku di
Resurekshon komo dumingu di Divino Miserikordia pa henter Iglesia.

() Mensahenan prinsipal di Santa Faustina:

o Konfia semper den Dios.
e Buska pordon i duna pordon.
e Biba ku amor i bondat pa tur hende.

Dios su amor ta infinito, i Su miserikordia ta mas grandi ku tur pika.
(Beibel: Salmo 136 — “Su miserikordia ta pa semper.”)

Un ehempel d| un santu hoben ta Carlo Acutis (1991-2006)

s Carlo tabata un hében di ltalia ku tabata stima kompiuter i “video
rﬁﬁmﬂ : _games” . El a uza su talento pa mustra amor pa Dios. Su pashon
0 L. di mas grandi tabata Hesus den Eukaristia, i € mes a traha un

.- Website pa mustra milagernan di eukaristia :
: I = www.miracolieucaristici.org
J i ehempel kla atras, bo por bira santu den bida normal, basta bo
pone Hesus sentral den bo bida. Carlo a wordu beatifika na afia
2020 na Asisis, i a wordu kanonisé 7 di september 2025.

El a muri na edat di 15 afia di leukemia, pero el a laga un

Bida i testimonio di san pedro

Bida simpel riba laman

Ta mainta tempran, laman ta trankil, i Pedro ta

. den su barku, ku su nét den su man. E ta
piskad6. Huan su amigu ta huntu kuné i nan ta
kombersando. Pedro ta konta ku den su

= kurason, e ta sinti ku bida mester tin mas aden
Susl  ku piska i bende piska na marshe. Huan ta bisé
ku el a tende nan ta papia di un rabi ku ta
predikd ku masha poder i ku ta saka hopi hende
for di duda. Pedro ta hari un tiki, pero den fondo e ta spera ku e historia ei ta bérdat.

Yamada na oria di laman

Dia siguiente, Pedro ta traha na oria ora el a mira Hesus yega. Hesus ta mir’é firme den
sSu wowo i bis’é: “Sigui mi, i 1o Mi hasi bo un piskado di hende.” Pedro ta keda ku su nét

den su man. E ta mira laman, e ta mira su barku, e ta mira Hesus. E tin un lucha den su
mente, pero su kurason ta grita un kos so .. bai. Pedro ta lanta, laga tur kos atras, i sigui
Hesus. E paso ei ta kambia tur su destino.

Kurashi i flakesa
» ¥ Pedro ta sigui Hesus sifia i predika. E ta predika sin miedu, ku fe i
kurashi pa gruponan grandi di hende. Pero nos ta mira ku e no
tabata un homber perfekto. Den un momentu di preshon, el a
nenga ku e konosé Hesus. Despues di e esenanan aki, Pedro ta
sinti peso di su negashon, i e tin tristesa i dol6. Hesus despues ta
{ buska Pedro, i den un enkuentro profundo, e ta pordon& su amigu
. i konfi’é ku un mishon grandi, pa guia su Iglesia.

Testimonio final

Pedro ta na Roma, mas bieu awor, pero ku mas poder i fe ku nunka. E ta papia i manda
karta na e komunidatnan ku ta biba ku miedu di persiguishon. E ta anima nan pa sigui
Hesus, sin tene miedu di sufrimentu. Finalmente, e ta muri komo matrtir, krusifika kabes
abou manera e mes a pidi, pasobra e no tabata sinti su mes digno di muri meskos ku su
Sefior. Pedro no tabata perfekto, pero el a sigui Hesus te na final. Su bida ta mustra
nos ku santidat ta nifika sigui Dios, maske ku bo a kai, sea semper dispuesto pa lanta
bék i sigui Hesus.

Tarea 1:

Preguntanan

1. Kiko ta nifika pa bo bira santu?

2. Subi e website www.miracolieucaristici.org i analisa di e milagernan
Eukaristiko. Elabora den grupo kua ta esun ku ta impreshona bo mas i
splika dikon.

3. Buska riba e kalender liturgiko
https://gcatholic.org/calendar/2025/General-H-es 1
Kua ta e liturgia di e proksimo djadumingu (les’é i kompartié) i kua fiesta
ta selebra.

5. Dios ta papia ku hende: profetanan

For di prinsipio di historia di pueblo di Dios, Dios semper a buska un manera pa
komunika ku hende. Dios no a keda leu for di hende. El a duna Su leinan, El a mustra
Su gloria i na diferente momentu El a papia ku su pueblo via di profetanan.

Un profeta no ta simplemente un persona ku por predika of bisa loke ta bai sosodé den
futuro. Un profeta ta un persona ku Dios mes a yama, a prepard, i a yena ku Su
Palabra. No ta un tarea ku nan mes a skohe pa hasi. Profetanan ta mensaheronan di
Dios ku ta skucha Su bos i hasta ora e mensahe ta difisil, e mester tin kurashi pa bisa
loke Dios ke pa su pueblo skucha. P’esei hopi profeta ta eksperensia e tarea aki komo
unu hopi pisé.

Pa medio di profetanan:
e Dios a duna atvertensia kontra maldat,
E ta yama hende pa bolbe na Su kurason,
E ta duna speransa den tempu di sufrimentu,
i ElI a prometé salbashon pa tur pueblo.

Den historia di kada profeta, nos ta mira un tiki ken Dios ta. Un Dios hustu, amoroso, ku
pasenshi, i fiel. Tur e profetanan a trese kla dilanti: Dios ke komunika ku bo, no pa
spanta bo, sino pa forma bo, guia bo i salba bo.

Algun di e profetanan tabata grita den siudatnan, otro tabata papia den desierto, den
palasio, of den eksilio.Tin diferente tipo di profeta, i kada un tin nan propio rol i
responsabilidat. Aki bou ta sigui un deskripshon di e diferente tipo di profetanan i nan
tareanan.

5.1 Diferente tipo di profeta

1. Profetanan di atvertensia

Profetanan di atvertensia ta yama e pueblo pa kombershon i obedensia na Dios. Nan ta
atverti pa stop di hasi pika i mustra riba konsekuensianan di pika, kastigu of eksilio. Nan
mensahe tabata duru, pero ku e meta semper pa e pueblo bolbe na Dios.

Ehémpel: profeta Yeremias ku a yama pueblo di Israel pa bolbe na Dios i el a atverti
nan pa e eksilio di Babilonia.

2. Profetanan di konsuelo

Profetanan di konsuelo tabata papia ku e pueblo ku tabata sufri. Nan ta trese mensahe
di speransa, restorashon i duna animo. Nan ta korda e pueblo ku Dios no a lubid4 nan.
Ehempel: profeta Isaias ku spesialmente a papia di konsuelo, salbashon i e promesa di
e Mesias.

3. Profetanan ku ta anunsia e Mesias

E profetanan aki ta profetisa tokante e binida di e Mesias, Hesus Kristu. Nan mensahe
tabata tokante salbashon, hustisia i un aliansa nobo.

Ehempel: profeta Mikéas ku a bisa ku e Mesias lo nase na Betlehém (Mikéas 5,1).

4. Profetanan ku ta lider spiritual

E profetanan aki tabata duna direkshon i konseho na pueblo of lidernan durante
momentunan difisil.

Ehémpel: profeta Samuel, ku no tabata solamente profeta, sino tambe hues i lider
spiritual di Israel.

5. Profetanan ku ta hasi akshon simboliko

E profetanan aki no tabata papia solamente, pero tambe tabata hasi akshonnan ku
signifikado simbdliko, pa mustra e pueblo loke Dios ke bisa.

Ehémpel: profeta Ezekiel ku tabata hasi uso di aktividat simbdliko pa ilustra su
mensahe.

Tareanan di un profeta:

o Hasi e boluntat di Dios konosi na hende
E profeta ta skucha bos di Dios i ta trese e mensahe fielmente, maske ku e ta
difisil.

o Yama pueblo pa arepenti di nan pikanan
E profeta ta konfronta pueblo ku nan pikanan i ta yama nan pa bolbe bék na
Dios.

e Duna konseho na lidernan
Reinan i lidernan tabata buska konseho serka e profetanan, pa nan por a tuma
desishonnan hustu.

e Duna konsuelo i speransa
Den momentunan difisil, profeta ta trese palabra di speransa, konsuelo i
restorashon.

» Profetisa tokante kosnan di futuro
Algun profeta tabata profetisé loke lo bai pasa den futuro, sea ta trata di
bendishon of di maldishonnan ku lo bini riba e pueblo, segun e plan di Dios.

5.2 Bida i mensahe di e profetanan mas famoso

Moises a nase den un tempu ku pueblo di Israel
tabata esklabo na Egipto. Su mama a skap’é for di
peliger i a pon’é den un kanaster den riu. El a krese
den palasio di Farao, pero despues di a mata un
Egipsio, el a hui bai Midjan. Dios a yama su
atenshon na e mata di sumpifia ku tabata na
kandela sin tabata kima. Aki Moises a risibi un
yamada pa libera Israel, i el a guia e pueblo pa sali
for di Egipto, pasa laman kor& i pa risibi e Dies Mandamentunan riba seru di Sinai.

E mensahe di Moises:
Dios ta Libertador. E ke ku su pueblo sigui su lei pa biba un bida santu. Libertat no ta
sin responsabilidat: Dios ta salba bo, pero e ke pa bo obedesé.

Kiko por sifia di su bida:

Moises no tabata un lider perfekto, e tabatin duda, el a bisa ku e no por papia bon. Pero
el a biba den komunion profundo ku Dios. Su bida ta mustra ku liderato real, ta bin dor
di ta obediente i dependiente riba Dios.

Referensia historia di Moises: Eksodo kapitulo 1 te ku 20, Deuteronomio 5, Numbernan
12.

2. Elias

Elias tabata un profeta poderoso di Dios den un tempu ku e rei i e pueblo tabata kana
tras di diosnan falsu. El a aparesé diripiente den historia, sin introdukshon, pa anunsia
un sekura grandisimo.

Rei Ahab i su kasa Izebel tabata sirbi Baal, un dios falsu, i tabata persigui profetanan di
Dios. Elias a desafia 450 profeta di Baal riba Seru di Karmel, pa mustra ken ta e Dios
real. E profetanan di Baal a aklama Baal pa oranan largu, pero nada, miéntras ku un
orashon di Elias, kandela di Dios a kai for di shelu. E pueblo a grita: “Dios di Elias ta
Dios real!”, i Elias a mata e profetanan di Baal. Reina Izebel a menas’é ku morto, i Elias
a spanta i a kore bai pa su bida. Yen di miedu i deprimi, el a bai den desierto, kaminda
Dios a yam'’é den silensio i a dun’é forsa. El a biaha 40 dia bai Seru di Horeb, kaminda
el a hafia Dios no den kandela of tempestat, sino den un brisa suave.

Elias a keda sirbi Dios. El a entrena Eliseo komo su susesor
spiritual. El a sigui papia fuerte kontra reinan korupto i tabata
defendé hustisia. Elias a profetisa huisio riba asesinato di Nabot
—_ itambe a profetisa reina Izebel su fin.

Dios a honra Elias su obedensia, e no a muri, pero a bai shelu
den un garoshi di kandela. Elias a bira un figura profétiko pa
pueblo di Israel, e profeta ku a bini promé ku Mesias.

E mensahe di Elias:
Dios ta todopoderoso. Pueblo mester hasi un eskoho firme entre idolatria of fidelidat na
Dios. Dios ta mustra su poder na esnan ku ta konfi'E.

Kiko por sifia di Elias su bida:

Elias tabata balente, pero tambe humano i tabata kansa, ku miedu i e tabata sinti su
mes so. Su historia ta mustra ku Dios ta fortalesa nos den nos debilidat, i ku fe real no
tin miedu di konfrontashon. Referensia: 1 Reinan kap. 17-19; 2 Reinan 2.

3. Eliseo

Eliseo tabata un hoben kunukero ku tabata traha na kunuku ora profeta Elias a yam’é
pa siguié. Sin duda, el a laga tur kos atras i ku lealtat el a sigui Elias.
El a pidi un “porshon dobel” di e poder spiritual di Elias. Esaki tabata
un deseo pa e por a sirbi Dios ku mas intensidat. Ora Elias a bai
shelu, e mantel di Elias a keda pa Eliseo, komo sefial di su yamada.
Eliseo a kuminsa hasi milagernan mes ora. El a parti awa di un riu na
dos pa e por a pasa den e parti seku.

Su ministerio tabata yena ku milagernan di bondat, ku tabata mustra
Dios su kuido pa hende. El a purifikhd awa kontaminé i multiplikd pan pa hendenan ku
tabatin hamber.

El a yuda un biuda ku tabata den problema finansiero. Dios a multiplikd e biuda su zeta
na moda ku e por a paga tur su debenan. Eliseo a lanta un mucha for di morto, a kura
Naaman di lepra, i a konsola hopi hende. Su poder no tabata pa show, sino pa sirbi
pueblo i mustra Dios su grasia.

E tabata un konsehero spiritual pa reinan, inkluso den tempu di guera.

Dios a revela plannan sekreto di e enemigu na Eliseo, i asin’aki e por a salba Israel
varios biaha. Eliseo no tabata biba pa buska gloria personal, sino pa halsa Dios su
nomber.

E mensahe di Eliseo:
Dios ta ku nos den kos grandi i chiki. E ta kuida, E ta hasi milagernan pa trese
restorashon.

Kiko por sifia di su bida:

Eliseo su bida ta mustra ku fe aktivo i konsistente ta bira un bendishon pa otro. Dios no
ta uza milager pa show, sino pa amor.

Referensia: 2 Reinan kap. 2-13.

4. |saias

Isaias tabata un profeta di Dios na Herusalem, den
un tempo ku pueblo tabata aleha for di su Kreador.
El a risibi su yamada den un vishon poderoso,
kaminda el a mira Dios riba Su trono santu, rondona
di sernan selestial ku tabata grita “Santu,
Santu,Santu’, i Isaias a sinti su pikanan dilanti e
presensia di Dios.

Dios a purifika su boka ku un karbon kayente, i a mand’é pa papia ku e pueblo.

Isaias a predika pa hopi afia, durante reinado di diferente rei sin kansa.

Su mensahe tabata papia di huisio, Dios lo kastiga e pueblo su desobedensia.

Pero el a papia tambe ku un grupo lo keda fiel na Dios.

Isaias a anunsia ku un mucha lo nase, i e mucha ei lo ta Emanuel, “Dios ku Nos”.

El a profetisa ku e Mesias lo ta un Rei di pas, i su reino lo keda pa semper.

Un otro profesia importante tabata tokante e Sirbid0, ku lo sufri pa paga e pikanan di e
pueblo. Esei ta mustra ku salbashon no ta bini dor di forsa, sino pa medio di amor i
sufrimentu. Isaias a keda fiel na su yamada, maske ku e hendenan no tabata gusta su
mensahenan.

E mensahe di Isaias:

Dios ta santu,hustu i maske e pueblo ta infiel Dios lo no bandona nan .E Mesias lo ta un
rei di pas, su reinado lo dura pa semper. E Mesias lo ta un salbador ku lo sufrii E lo
bini pa trese salbashon pa tur nashon.

Kiko por sifia di bida di Isaias:

Isaias tabata fiel meimei di rechaso. Su mensahe ta mustra ku Dios su plan ta hopi mas
grandi ku kualkier situashon, i ku tin speransa den krisis.

Referensia: Isaias kap. 1, 6, 9, 40, 53

5. Yeremias

Yeremias tabata un profeta ku Dios a yama desde su hubentut, promé ku e tabata kla
pa e tarea.

Yeremias tabata biba den un tempu difisil, mas o ménos 650 afia promé ku Kristu,

~ tempu ku Huda tabata rebelia kontra Dios i sigui idolonan.

E palabranan ku Dios a pone den boka di Yeremias pa papia tabata
mensahenan duru i impopular. Yeremias a predika ku Babilonia lo
destrui Herusalem si pueblo no arepenti.

Un dia, el a kibra un pot di klei pa mustra ku asina tambe Dios lo kibra
e nashon.

E pueblo a trat'é malu: nan a harié, husg’é i a ser'é den prizon.

Pero Yeremias no a bek, el a keda fiel na Dios. Yeremias tabata
konosi komo “e profeta ku ta yora”, pasobra e tabata yora hopi dor ku
e tabata sinti duele pa su pueblo ku tabata infiel na Dios. Huntu ku e
_huisionan, Dios a dun’é tambe un mensahe di speransa, un promesa
. di un Pakto Nobo.

E pakto nobo no lo ta riba tablanan di piedra, pero den kurasonnan.
Dios lo pordona i renoba nan bida.

E mensahe di Yeremias:

Dios ta hasi un yamada, skucha i arepenti. Dios ke duna bo un “kurason nobo”.

Kiko por sifia di su bida:

Yeremias su bida ta mustra ku fidelidat na Dios no ta dependé di resultadonan. Su bida
ta un ehémpel di balentia i amor pa Dios.

Referensia: Yeremias kap. 1, 7, 20, 31; Lamentashonnan.

6.Ezekiel

Ezekiel tabata un saserdote i profeta den eksilio na Babilonia.

Na edat di trinta afia, Dios a mustr'é Su gloria
den un vishon grandioso ku garoshinan di
kandela i kriaturanan strafio.

' E vishon aki a mustra ku Dios no ta limita na
- tempel di Herusalém so, sino ku E ta na tur
kaminda. Dios a yama Ezekiel pa bisa Su
pueblo rebelde ku nan pikanan tin
konsekuensianan serio. Pa laga e pueblo
komprondé mihé, Ezekiel no tabata papia so,
pero el a hasi aktonan simbdliko tambe. El a kibra un muraya komo sefial di nan huida
for di nan tera. El a drecha un maleta manera un hende ku ta bai eksilio. El a keda sin
papia varios dia komo sefial di Dios su silensio.

E pueblo no tabata kere ku Herusalem lo kai, pero Ezekiel a bisa ku destrukshon lo a
bini sigur. Ora e siudat a ser destrui, el a yora ku profundidat pa su pueblo i pa e témpel
di Dios. Pero Dios no a bandoné nan. Dios a priminti ku un dia Su gloria lo bolbe na e
pueblo.

Un di e vishonnan mas poderoso ku Ezekiel a risibi tabata di e vaye yen di wesu seku
(Ezekiel 37,1-14). Den e vishon aki, Ezekiel a mira hopi wesu seku, Dios a bis’é pa
profetisa kontra nan i bisa nan pa tende lokual ku Sefior ta bisa.

Ezekiel a obedesé, i e wesunan a pega huntu, i nan a bira kurpa, despues Dios a
manda su spiritu den nan. E vaye di wesu morto a bira yen di bida nobo.

E vishon aki tabata pa duna speransa, meskos ku Dios por laga wesunan seku bira
kurpa bibu, E por laga Su pueblo ku tabata sinti nan mes perdi i morto, bira un
komunidat bibu di nobo.

Ezekiel a predika ku Dios lo duna nan un kurason nobo pa obedes’E. El a bisa ku Dios
lo buska e karnénan perdi i hiba nan kas bék.

Tambe el a konta di un tempel nobo ku ta simbolisa restorashon di e komunidat ku
Dios.

E mensahe di Ezekiel:
Dios no a bandona su pueblo. Aunke nan tabata den eksilio, Dios su presensia tabata
real. Arepentimentu ta hiba na restorashon. Dios ke duna nos un kurason nobo.

Kiko por sifia di su bida:

Ezekiel su bida ta un testimonio di obedensia, balentia i speransa hasta den eksilio.
Dios ta presente den dol6, i Su gloria por bira visibel na e momentunan i luganan mas
difisil.

Referensia: Ezekiel kap. 1-3, 11, 18, 36-37, 47.

7.Daniel

Daniel tabata un hében hudiu ku a ser hiba na Babilonia. E tabata sabi, i fiel na Dios
desde su hubentut. Huntu ku su amigunan Shadrak, Meshak i Abednego, el a keda fiel
na Dios den tera strafiero. Nan no a kome kuminda di rei ni bebe su bifia, nan a keda
puru pa Dios.

Dios a duna Daniel sabiduria i kapasidat pa interpreta sofio i
vishon. El a interpreta e gran sofio di Nabukadnésar over di un
estatua di oro, plata i otro metal. E un vishon profétiko di e sofio
aki tabata ku tur poder humano, imperio, sistema of lidernan
eventualmente ta pasa, pero e Reino di Dios ta eterno. E ta
mustra nos ku nos speransa no por ta den poder humano, sino
den Dios mes. Daniel a hafia poder serka rei, pero nunka el a lubida su fe i obedensia
na Dios.

Nan a tiré den un kueba di leon, pero Dios a sera boka di e
bestianan. Su fe tabata un testimonio poderoso pa tur e
pueblo ku tabata ront di dje.

Daniel a risibi vishonnan profétiko tambe tokante futuro di
nashonnan i di fin di mundu. El a mira vishon di "Yu di hende"
ku ta hafia outoridat pa eternidat.

Daniel tabata sirbi reinan pa hopi afia, pero su lealtat semper
tabata na Dios.

E mensahe di Daniel:
Dios ta soberano riba tur reino. Fidelidat personal i konsistensia den fe, ta trese
bendishon i honor. Dios su reino lo ta pa semper.

Kiko por sifia di su bida:

Daniel su bida ta un ehempel di fe firme, kurashi, sabiduria i integridat. Mantené bo fe
integro meimei di preshon por hasi un diferensia grandi.

Referensia: Daniel kap. 1, 3, 6, 7, 9.

Konklushon

E profetanan tabata hendenan ku Dios a yama pa papia Su palabra, sin miedu i ku
balentia, den tempu difisil. Nan no tabata perfekto, pero nan tabata fiel. Dios a usa nan
pa koregi pueblo, pa duna speransa, pa mustra su plan. Kada profeta tin su propio
estilo i tarea, pero nan tabatin un meta: obedesé Dios i guia e pueblo bék den Su
kaminda.

Dios a papia ku hende den pasado, i E ta sigui papia awendia pa medio di su Palabra,
su Spiritu Santu, su Iglesia i pa medio di bida di esnan ku ta sirbi’E.

Tarea 1:

Preguntanan pa reflekshon:
1. Kiko e profetanan por sifia nos tokante obedensia na Dios?
2. Kiko segun bo manera di mir'é, e bida di Isaias, Yeremias, Elias, Daniel i
Eliseo tin en komun?
3. Kiko ta inspira bo mas den nan historia?

Tarea praktiko:

Skohe un profeta ku ainspird bo mas. Lesa for di su historia den Beibel
(referensia ta den e tekstonan riba) i bisa kiko ta e kosnan den su historia ku mas
resalta p’abo i splika dikon.

Aki ta sigui un link di un video kaminda bo por hafia mas splikashon di e
profetanan mas grandi.
https://youtu.be/my-NbbNrW4M?si=DYMsGYFyWjQ1llacP

6. Hende ta buska Dios: religion i fe.

Tur hende, na un momentu den nan bida, ta para i pensa:
Kiko mi ta buska den bida? Kiko ta loke mi ta kere di bérdat? Ta eksisti algu of un
persona mas grandi ku nos mes?

Hende ta sinti un deseo pa konekté ku algu mas profundo. Un gana pa sa kiko ta
balioso, kiko ta hustu, kiko ta su luga den mundu. Pa hopi hende, esei ta habri e porta
pa buska Dios, fe i relashon spiritual.
Relashon ku Dios no ta solamente regla i tradishon.
e Taun manera pa wak e mundu ku otro wowo.
e Ta pa pone nos hasi preguntanan manera:
Kiko ta bon i malu?
Kiko ta hustisia?
Kon nos mester trata otro hende?

E buskeda pa Dios ta bai huntu ku e buskeda pa hustisia, pa balor humano, pa bida ku
sentido. Nos kreensianan, normanan di Iglesia i normanan sosial ta influensia nos
kontesta riba tur preguntanan aki.

6.1 E konekshon entre biba, pensa i aktua uniforme, di hende
| nan kreensianan

Kreensiata forma bo pensamentu.

Kreensia, ta kosnan ku nos ta kere for di fondo di nos kurason. E por ta kos ku nos a
sifia for di kas, skol, kultura, of eksperensianan personal. E kreensianan aki ta
influensia kon bo ta mira mundu, tuma desishon, i reakshona riba kos ku ta pasa den bo
bida.

/4 SIMI PR
4 ,\Q Bo manera di pensa ta basa riba loke bo ta kere. Si bo kere ku “mi no por

\&1/ logra nada,” esei por laga bo pérdé konfiansa. Pero si bo kere ku “mi por”
hasi esei si mi pone esfuersonan,” bo ta pone mas gana i lo bo keda
J purba pa bai dilanti te ora bo logra.

Kreensia por influensia:
e Kon bo ta mira bo mes (bo outo-estima)
e Kon bo ta mira otro hende (ku respét of ku prehuisio)

e Kon bo ta mira problemanan (komo un reto 6f komo un opstakulo imposibel pa
vense)

Kreensia ta influensia bo desishonnan i akshonnan

Bo kreensianan ta guia kon bo ta tuma desishonnan grandi:
Kiko bo ta skohe pa studia?

Kiko bo ta mira komo "bon" of "mal"?

Ku ken bo ta pasa tempu?

Kon bo ta komportéa den grupo?

Ehémpel: Si bo ta kere ku “ta importante pa yuda otro”, lo bo yuda, i duna tempu i kuido
na otronan. Pero si bo ta kere ku "ta ami so ta importante,” lo bo aktua mas egoista.

Kreensia ta influensia bo sintimentunan i bo bienestar
Kreensianan positivo por yuda bo keda:

e Ku speransa

e agradesido

e i kontentu ku bo mes

Kreensianan negativo por duna bo:
e inseguridat
e miedu pa faya
« e sintimentu ku bo no bal nada

E manera ku bo kere, ta forma e manera ku bo ta sinti.

Bon kreensianan por yuda bo keda firme
Un persona ku bon kreensianan por resisti:
e preshon di grupo
e medionan sosial i kritika
« momentunan di duda of tristesa

E kreensia ku bo ta importante, ku bo por bira algu den bida, ku bo tin balor, por sirbi
komo un fundeshi fuerte pa un bida eksitoso.

Ta importante pa den bo bida e loke bo ta kere, pensa, papia i hasi ta kuadra ku otro.
No por ta asina ku bo ta kere i pensa un kos, i aya banda bo ta papia i hasi otro kos.
Den e kaso ei bo ta bira un persona instabil i poko konfiabel. Sigur komo kristiannan,
nos manera di biba, pensa i papia, mester duna testimonio, ku nos ta siguidénan di
Kristu Hesus.

/. Tareal:
Kuenta kortiku
o Skibi un kuenta (5-9 lifia) tokante un persona ku tin un kreensia
fuerte (por ehémpel di su relashon ku Dios, ku bida, of ku kosnan
ku e persona ta stima of ta kere). Mustra:
= Kon e kreensia ta influensia su manera di pensa.
= Kon su pensamentunan ta influensia su akshonnan.

6.2 Normanan di Iglesia i normanan sosial, ta duna hustisia i
dignidat na tur hende?

Normanan, reglanan, kreensianan i
komportashonnan di iglesia i sosial, ta forma nos
pa asina nos por determind kiko ta “bon”,
“korekto” of “normal”. Nan ta duna nos direkshon,
struktura i yudansa pa biba huntu. Pero kon e
normanan aki ta nase? I, masha importante, nan
ta duna hustisia i dignidat na tur hende?

shutterstock.com - 2482966587

Normanan di Iglesia ta bini for di prinsipionan Bibliko. Palabranan manera hustisia,
amor pa prohimo, kuido pa hende den nesesidat i bérdat, ta sali for di e fe profundo ku
tur hende tin balor, i ku tur hende ta krea na e imagen di Dios. E dignidat ei no ta
dependé di kiko bo por, kiko bo a hasi, of di unda bo ta bini. E ta un berdat fundamental,
pasombra tur hende ta balioso den bista di Dios.

Normanan sosial tambe ta trata derecho humano, outonomia i igualdat. Pero e
idealnan aki, no semper ta kuadra ku realidat. Nos tin palabranan bunita, pero tog tin
hende ku ta keda for di e sistema, of no ta hafia trato igual. Esei ta pone ku nos ta
kuminsa kuestiona e normanan.
Normanan no ta neutral. Nan ta refleha ken tin poder, ken ta skucha i ken ta disidi kiko
ta “normal”. Pa e motibu ei, e ta fundamental pa nos hasi pregunta, papia i, si mester,
hasi investigashon i diskuti riba e normanan. No pa kita tur regla, sino pa kontrola
ku:

o E normanan aki ta kontribui berdaderamente na hustisia i pas?

o E normanan ta defendé e dignidat di tur hende, of solamente di algun grupo?

« Ken nos ta mira i ken nos ta lubida?

Den Beibel, nos ta mira ku profetanan, manera Amos, Mika i tambe Hesus mes, tabatin
kurashi di hasi e tipo di pregunta nan aki. Nan tabata mustra riba hipokresia i inhustisia
ku tabata skonde bou di tradishon of reglanan religioso of di sosiedat. Nan a denunsia
inhustisia i a pone e balor humano bék sentral.

Ta nesesario pa nos tambe keda vigila i papia di e normanan di Iglesia i ku mester
skucha bos di hendenan ku no tin bos, manera hende muhé, hébennan, hende di otro
kultura of otro pensamentu, hende pober, hende di poko edukashon etc. Esaki ta pidi di
nos pa wak si e strukturanan i sifiansanan ta kuadra ku e prinsipionan kristian, i si nan
ta yuda hende biba i krese ku dignidat, i no ta solamente pa pone limitashonnan.

Den sosiedat, e ta pidi nos pa pone atenshon pa no tin desigualdat, diskriminashon,
pobresa i marginalisashon. No solamente den lei, sino tambe den nos komunikashon,
komportashon i trato di tur dia. Hustisia no ta solamente teoria, e mester bira nos
manera di biba i nos manera di trata otro.

Dignidat humano no ta algu pa neglisha of negosha, pero e ta, e midi ku nos
mester uza pa mira si e normanan ta traha pa tur hende. P’esei, e ta nesesario pa
sigui hasi pregunta, sigui habri dialogo i sigui pone espasio pa kambio, ora ku nos ta
mira ku e normanan no ta proteha, sino ta hasi dafio na hende.

Konklushon

Tur hende tin balor, sin importa ken bo ta of di unda bo ta bini. Dios a krea nos ku
dignidat i pa biba ku hustisia. E mundu ta yen di normanan, pero no tur norma ta hustu.
Pa e motibu ei, bo ta yama pa pensa kritiko, papia ku kurashi i defendé loke ta drechi.
Sifia sigui Hesus su ehémpel, biba ku amor, i keda fiel, maske kon difisil esaki por ta.
Bo bos i bo aktitut por kambia kosnan na skol, den Iglesia i den komunidat. Bo ta
importante. Bo por hasi un diferensia!

Tarea 2:

1. Kiko e frase “dignidat humano” ta nifika pa bo? Unda bo ta mira esaki den
Beibel?

2. Bo por nombra un norma (di Iglesia of sosiedat) ku bo ta pensa no ta duna
hustisia na tur hende?

3. Kiko ta e riesgo di sigui normanan sin hasi pregunta riba nan?
Duna un ehémpel.

6.3 Eksperensianan di eksistensia den testimonionan di bida

Un testimonio di bida ta e historia di bida ku un persona ta konta segun su
eksperensianan. Tur hende tin su mes historia. Den e historianan aki tin 3 nivel ku ta
bini dilanti i huntu nan ta yuda pa nos komprondé e eksperensianan di bida.

—

Den Beibel ( Téstament Bieu buki di Ester 1-10) nos ta lesa e
historia di bida di Ester, un hende muhé hudiu ku bira reina den
reino di Persia. Su historia ta un ehémpel kla kon un testimonio di
bida por tin tres nivel.

1. Eksperensia di eksisti komo destino (fatal)
Den bida tin susesonan ku ta pasa riba kua hende no tin masha influensia riba nan.
Esakinan por ta eksperensianan personal di alegria i tristesa, of oportunidat. Nos ta
yama esaki (destino) susesonan den bo bida ku bo mes tin tiki 6f ningun kontrol riba
nan. Nan por ta difisil, pero tambe por ta bunita.
« Nos ta mira den e historia di Ester ku el a perde su mayornan ora e tabata chiki, i
su primu Mordekai a kri’é. Ester no tabatin ningun kontrol riba su origen of su
situashon, pero tog esakinan a influensia su bida hopi.

2. Historia

Pa komprondé historia mester wak : famia, kultura, e tempu ku ta biba aden,
tradishonnan, i bario, pues un konteksto mas amplio ku e persona so. Bo historia
personal no ta toka abo so, sino e ta parti di un historia mas grandi, kambionan sosial i
susesonan histoériko, tur ta forma e totalidat di e historia di e testimonio.

« Den historia di Ester, Ester, Mordekai i e pueblo hudiu tabata biba den eksilio
bou di e gobiernu di Rei Asuero di Persia. E lei i e kultura di e tempu ei tabata
determin& kon hende tabata biba, kasa i yega na poder. Rei Asuero tabata buska
un reina nobo, i Ester, ku tabata humilde i bunita, a keda skohé. Pero ningun
hende no tabata sa nada di su origen hudiu. Un dia Haman un ofisial haltu di rei
a rabia, pasobra aunke e tabatin e ordu di rei, Mordekai un hudiu, no kier a hinka
rudia ni buig te na suela p’e. E rabia di Haman a bira odio, i p’esei e no kier a
kastiga Mordekai so i a konvenseé rei pa firma un dekreto pa destrui henter e
pueblo hudiu. E ora ei Mordekai a pidi Ester pa hasi algu, ku por a peligra su
bida, pa bai dilanti di rei sin invitashon, pero Ester a bisa:...Si ta muri mi tin ku
muri, mi ta muri” ( Ester 4:16).

™=

Despues di ayuno i orashon, Ester a hafia kurashi i
a bai dilanti di rei. Pa su balentia i su fe, Dios a usa
Ester pa salba su pueblo i e plan di Haman a
resulta kontra dje mes. Ester a logra ku rei a akorda
un dekreto nobo ku ta outorisa hudiunan pa por
defendé nan mes kontra e atakenan. Asina, su
pueblo a keda salba i hudiunan a selebra esaki ku e
fiesta di Purim.

3. Historia di salbashon

Esaki ta e historia di Dios ku mundu, for di komienso te awor aki. Dios ta yama, guia i
salba hende. Bo bida no ta un kapitulo apart. Dios ta skibi Su historia, i abo tin bo
propio luga aden. Loke bo ta pasa aden sea si e ta sali for di bo destino, of for di e
historia ront bo, Dios por usa esaki pa duna speransa, mustra amor i hasi bo fe krese.

e E historia di Ester ta mustra nos ku su bida ta parti di un historia mas grandi, e
historia di Dios ku e mundu, e “historia di salbashon.” Ora ku Haman tabata
plania pa ekstermina tur e hudiunan, tur kos tabata parse perdi. Pero, Ester a
mustra balentia i a papia ku e rei pa salba su pueblo. E bida di Ester ta un
ehempel di fidelidat i salbashon di Dios, na un momentu difisil.

Konklushon

Un testimonio di bida no ta solamente un historia di koshan ku a pasa. Ta un
kombinashon di tres kos: e manera ku un persona ta sinti i biba su bida (eksperensia di
eksistensia), e historia grandi kaminda su bida ta pasa, i e plan grandi di Dios pa mundu
( historia di salbashon). Ora nos komprondé esaki, nos por hafia mas signifikado di nos
bida.Ta un invitashon pa mira bida komo un historia di speransa, amor i ku un futuro
briante (den e kas di Tata).

Tarea 3:

e Bo ta kere ku bo testimonio di bida ta forma parti di algu mas grandi, manera e
historia di bo famia, bo kultura, of e plan di Dios? Dikon?

e Diskuti den grupo kon historia, di bo famia, bo kultura of e tempu ku bo ta biba
aden a influensia bo bida?

e Aki ta sigui un video kon awendia nan ta selebra e fiesta di Purim na Israel.
https://youtu.be/ZvKKgHOGabw?si=SiwdWAvPdMeB9hR0O

7. Bida i1 balornan kristian.

Bo bida ta e totalidat di desishonnan ku bo a tuma. Desishonnan manera, kon bo ta
trata otro hende, kon bo ta maneh& sén, tempu, relashon, estudio, trabou, i hasta kon
bo ta trata ku bérdat. Pero riba kiko bo ta basa bo desishon nan?

Komo kristian nos tin Hesus i su Evangelio komo nos guia. Evangelio ta mustra nos ku
un aktitut kristian no ta trata solamente tokante loke bo ta sifia i kere durante Santa
Eukaristia, sino tambe kon bo ta biba bo bida di tur dia pafé di misa. Hesus a mustra ku
su sifiansa i palabranan por ehémpel den e Sermon riba seru den, (Mateo 5-7) ku E
tabata pensa hopi diferente for di normanan di Su tempu. El a yama nos pa pordona en
bes di keda ku renkor, pa ta honesto en bes di manipuld, i pa stima hasta nos
enemigunan.

Un aktitut kristian ta influensia entre otro kon bo ta:
e papia tokante hustisia,
ta reakshona na ora di inhustisia,
papia ku berdat,
trata ku karidat i ku integridat
i kon bo ta tuma desishonnan ku ta hustu i konstruktivo.

Ku otro palabra, bo fe ta forma bo étika i bo birtutnan, i dor di esakinan bo ta duna bo
kontribushon na sosiedat.

7.1 Ehempelnan di Hesus su pensamentu i akshonnan étiko

Un pensamentu i akshon étiko ta referi na e manera ku un hende ta pensa
(pensamentu) i aktua (akshon) basa riba prinsipionan di bon i malu, hustu of inhustu.
Pensamentu étiko ta e proseso den kua bo ta evalua si algu ta bon of malu, korekto of
inkorekto, yuda otro of hasi otro dafio. E ta trata e idea ku bo tin tokante kon bo mester
komporta den situashonnan ku tin dilema moral.

Akshon étiko ta e desishon i e manera ku bo ta tuma bo akshon basé riba e lokual ku
bo a pensa ta bon i korekto. No ta solamente papia, sino realisa e akshon ku ta refleha
bo prinsipionan étiko.
Ku otro palabra, un pensamentu i akshon étiko ta un kombinashon di:

« reflekshond i analisa bo balornan i prinsipionan

e tuma desishonnan ku ta hustu i ku ta konsidera e bienestar di e otro

e hasi aktonan ku ta basa riba e reflekshon i desishon ku bo ta kere ku ta bon i

korekto.

Ora nos ta wak bida di Hesus, nos ta mira ku Su teorianan tokante bon i malu, i Su
bida, pensamentu i akshon ta kompletd i ta kuadra ku otro.

Hesus no a papia di amor, hustisia i berdat so, pero El a biba esaki tambe, hasta ora
esaki tabata kontra e normanan di e tempu ei. Nos ta mira Hesus su pensamentu i
akshon étiko den e siguiente dos ehémpelnan.

e E muhé ku nan a hafia den adulterio (Huan 8,1-11)

Segun e lei di e tempu ei, nan mester a piedra e
muhé. E multitut tabata kla, ku piedra den man.
Hesus a hasi algu radikal. Hesus a desafia nan
manera di pensa ku e palabranan: "Esun di boso
ku ta sin piké tira e promé piedra." (Huan 8:7)
Asina El a mustra ku hustisia berdadero no ta
kuminsa ku husga, sino ku reflekshon propio i
miserikordia. Ora tur hende a bai, Hesus a bisa
e muhé: "Wel ami tampoko no ta kondena bo.
Bai, pero no sigui biba den pika."

Aki nos ta mira:

Pensamentu: Hesus a kibra ku un manera duru i legal di pensa, i a trese un
perspektiva nobo: Miserikordia ta bai huntu ku berdat.

Akshon: Hesus a rechasa di partisipa den un akto violento, i a skohe pa protehd i
restora e persona.

e Hesus ta kura hende a dia di sabat. (Marko 3,1-6)

Un dia riba un sabat Hesus a kura un homber ku su man
mankaron den snoa. Segun e lidernan religioso, no tabata
permiti traha riba dia di sabat, a ni pa kura hende. Hesus a
i puntra nan: "Kiko ta permiti riba dia sabat? Hasi bon of hasi
~ malu, salba bida di un hende of akaso mata un hende?" Ora
nan a keda ketu, Hesus a wak nan rabia i ku tristesa, dor di
nan kurason duru i Hesus a kura e homber.

Aki nos ta mira:

Pensamentu: Hesus a pone balor di e hende mas haltu ku regla estrikto, i El a mustra
ku e lei t'ei pa sirbi bida, no pa stroba bida.

Akshon: Hesus a skohe direktamente pa bienestar di e homber, maske ku e tabata sa
ku e ta riska pa nan akus’E.

Den e dos ehémpelnan aki nos ta mira kla ku étika di Hesus no ta separa for di Su

aktonan. El a pensa, papia i aktua for di amor i hustisia, aunke esaki tabata kontra di e
ekspektativanan sosial of religioso di e tempu ei.

7.2 Aktitut kristian, un influensia original i poderoso riba pensamentu
| akshon sosial

Un aktitut kristian, fundamenta riba ensefiansa di Hesus, ku ta amor, hustisia i
miserikordia, por tin diferente manera pa influensia sosiedat na un manera hopi fuerte i
original. Bo por wak e resultadonan di kambionan positivo ku a tuma luga den
komunidatnan dor di personanan of gruponan ku un aktitut kristian. Por ehémpel:

1. Martin Luther King Jr.

Martin Luther King Jr., tabata un predikador kristian, ku a usa su fe komo base pa su
lucha kontra rasismo i inhustisia na Amérika. Su protesta sin violensia i su diskursonan,
inspira pa prinsipionan Bibliko di amor i hustisia, a yuda trese kambionan grandi den e
movementu pa hustisia i derechinan di hende. Su aktitut a reuni hende i a desafia
sistemanan inhustu di pensa i diskriminashon ku tabatin.

2. Organisashon kristian ku ta yuda refugiadonan i pobernan

Organisashonnan manera “Kerk in Actie” of “Compassion International” ta akshoné pa
nan kreensianan ku tur hende tin balor. Nan ta duna yudansa praktiko na refugiadonan
i komunidatnan pober. Ku nan esfuersonan, nan ta kambia resultadonan di debatenan
sosial tokante solidaridat i responsabilidat, i nan ta inspira otronan pa tuma
desishonnan mas hustu i pa duna mas yudansa.

3: Gruponan ku ta promové komersio hustu i kuido pa medio ambiente.

Tin hopi gruponan kristian ku ta promové komersio hustu, ku no ta hasi dafio na
kreashon, pasobra mundu ta un regalo di Dios ku mester keda respetd, trata i maneha
korektamente. Nan ta skohe konsientemente produktonan ku ta produsi ku honestidat, i
asina nan ta duna un ehémpel ku ta influensia negoshinan i konsumidénan pa tuma
desishonnan ku ta responsabel i hustu.

4: Mama Teresa

Mama Teresa un misionero i sur katéliko ku a dedika su bida pa yuda
esnan ku tabatin mas mester na India i na mundu henter. Basa riba su fe
firme den e mandamentu di Hesus pa stimé bo préhimo, el a funda e
organisashon Misioneronan di Amor, pa yuda hende enfermo, hende sin
kas i esunnan ku ta muriendo.

Su trabou no tabata solamente duna yudansa préaktiko, sino tambe pa duna
dignidat, speransa i amor na hendenan ku hopi biaha e sosiedat tabata
despresia. Su amor i su obranan inkondishonal a inspird hende ront mundu pa wak
pobresa i sufrimentu na un manera diferente. Mama Teresa a lanta e konsenshi
humanitario ront mundu pa tin mas kompashon i ta mas enbolbi ku nesesidatnan
humano.

Bida i trabou di Mama Teresa ta mustra ku un aktitut personal kristian por tin un
influensia original i fuerte riba e manera ku sosiedat ta pensa i aktua pa medio di su
ehempel i e moveshon ku el a kuminsa.

Den tur e ehémpelnan menshona nos ta mira ku un aktitut kristian no solamente ta
kambia eskohonan personal, pero tambe ta kambia pensamentunan i akshonnan na
un nivel mas amplio den komunidat. E ta sosodé usualmente na un manera original,
pasobra e ta basa riba prinsipionan di amor, grasia i hustisia ku ta reta hende pa wak i
hasi kos na un manera diferente di e normanan vigente di mundu.

7.3 Kon Hesus ta dil ku situashonnan inhumano?

Kiko ta nifikd un sosiedat ku ta respeta e dignidat humano di hende?

Un sosiedat ku ta respeta e dignidat humano di hende ta un komunidat kaminda hende
ta mird i trata otro ku balor, sin mira su origen, rikesa, salu of posishon sosial. Ta un
luga kaminda respet, hustisia, kuido pa otro i kompashon ta importante.

Den un komunidat asina, ningun hende no ta keda eksklui, oprimi of lubida. Esnan ku
tin mas poder, no ta usa e poder ei pa dominda, sino pa yuda. Esnan ku ta mas debil no
ta keda despresia, sino yuda.

Beibel ta bisa nos ku tur hende ta krea segun imagen di Dios (Génesis 1,27), i esaki ta
duna tur hende un balor asina grandi i ku nada no por kit’é.

Situashonnan inhumano den tempu di Hesus
Den tempu di Hesus tabatin hopi desigualdat. Hende tabata hafia balor segun nan
status, salu of origen:
« Hende enfermo i leprosonan tabata keda separé for di komunidat.
« Hende muhé no tabatin kasi niun derecho.
o Pobernan tabata keda lubida of eksplota pa esnan ku tin poder.
« Kobradénan di impuesto tabata keda konsidera komo traidor i tabata eksklui
nan for di sosiedat.
Hesus semper tabata kibra ku e reglanan inhustu aki.

Kon Hesus a trata ku e situashonnan inhumano aki?
Hesus no tabata wak aparensia. E tabata mira e kurason di e hendenan rechasa i
bandona i tabata duna nan nan dignidat bek. Algun ehempel:

1. Hesus ta kura un leproso (Marko 1,40-45)

- i Den tempu di Hesus, un persona ku tin lepra no tabata
por a bai serka di otro hende. | ningun hende no por a
mishi ku nan. Nan mester grita pa avisa tur hende ku nan
tabata bin serka. E situashon tabata hopi inhumano,
pasobra e persona ta keda so, i sin kontakto humano.
Hesus kontra tur regla sosial, a mishi kuné i for di e
momentu el Hesus no solamente a sana su kurpa, sino a
pon’é beék den komunidat despues di hopi afia.

2. Hesus ta kombersa ku e muhé Samaritano (Huan 4,1-42)
Den e kultura di e tempu ei, Hudiunan i
Samaritanonan no tabata meskla. Hende di
diferente pueblo tabata mira otro manera enemigu, i
hende muhé tabata hafia ménos konsiderashon ku
un hende homber. Ademas di esei e muhé aki, ,
tabata biba un bida ku hopi hende tabata kritiké.
P’esei el a bai saka awa na un ora ku otro hende no
tabata na e pos, pa evitd ku nan por a insult’é.
Hesus, sin importa kiko otro hende ta bisa, a sinta i
a papia kuné. Hesus a trat’é ku dignidat, skucha su
historia, i a revel’é ku E mes ta e Mesias. Asina El a kibra e muraya di
diskriminashon i a mustra ku Dios ta buska tur hende, sin mira origen of pasado.

3. E biuda pober ku e ofrenda di dos moneda di koper (Marko 12,41-44)

Den tempu di Hesus, hende pober tabata hafia hopi
despresio. E biuda den e historia aki tabatin, solamente
dos sen chiki. Pero maske e mes no tabata tin nada mas,
el a duna tur loke e tin na ofrenda. Hesus a yama su
disipelnan i bisa nan: ‘Mi ta sigura boso ku e biuda pober
a tira mas tantu sen den e kaha di ofrenda ku tur e
otronan, pasobra nan a duna di nan rikesa. Ma e biuda
ku tabata den nesesidat, a tira tur loke e tabatin pa e biba
di dje.” (Marko 12, 43-44) Hesus ta mustra nos aki ku e
balor di un persona no ta basa riba e kantidat di sen ku e tin, sino riba su
kurason i disposishon pa komparti.

4. Hesus i Zakeo (Lukas 19,1-10)
Zakeo tabata un kobradé di impuesto ku tabata traha pa e goblernu Romano ku
tabata oprimi e pueblo Hudiu. Ademas, e tabata P& , v
horta e hendenan, dor di kobra mas impuesto ku
ta nesesario. Tur hende tabata odi’é, i ningun
hende no tabata ke tin kontakto kuné. E mes
tabata sinti ku e no tabata digno pa topa ku
Hesus, p’esei el a subi riba un palu pa wak Hesus
sin ku niun hende por a ripar’é.
Hesus, en bes di pasa bai sin mira, a para i a bisa
Zakeo ku awe E ke bai keda na su kas. Esaki a kaba ku e bergwensa di Zakeo, i
a mustra ku Hesus ta rekonosé e balor humano di e hende, ku ta mas importante
ku su erornan. E enkuentro ei a kambia Zakeo den un persona ku ke hasi bon i
ku ke drecha su erornan.

Konklushon
Un sosiedat ku ta respeta dignidat di hende ta kuminsa ku e manera kon ta trata otro. E
ehempel di Hesus ta mustra ku:

« Nos mester mira semper e kurason di e hende, no solamente su erornan of
status sosial.

« Nos mester tin kurashi pa kibra ku inhustisia i eksklushon.

e Nos por restora dignidat di un persona ku amor, respét i mizerikordia.
Hesus ta yama nos pa traha un komunidat kaminda tur hende ta konta. Manera El a
bisa:
“..Mi ta sigura boso: tur kos ku boso a hasi pa un di e rumannan di ménos importansia
aki di Mi, boso a hasié pa Mi.” (Mateo 25,40)

Tarea 1

1. Splika kon Hesus a mustra ku tur hende, inkluso esnan ku ta margina, tin balor pa
Dios?

2. Kidiferensia tin den manera ku Hesus a trata e hende ku tin lepra, € muhé
samaritano, i Zakeo ?

3. Un pregunta pa diskuti klasikal

"Si Hesus lo tabata na mundu awe, kon bo ta pensa ku E lo a trata ku

situashonnan aktual, kaminda hende ta trata otro sin dignidat?"

E pregunta aki ta invitd bo pa pensa kreativo, aplik4 e evangelio na e mundu di
awendia, i pa tene un debate kaminda bo ta duna ehempel konkreto.

7.4 E distinshon entre étika i birtut

Tur hende kier komporta nan mes manera un bon hende. Hasi lokual ku ta korekto no
solamente pa kumpli ku regla of pa un otro hende, pero pasombra nos ta kere ku esaki
ta hustu i bon. Pa komprondé kiko ta nifikA ser un bon hende, nos mester analisa e dos
konseptonan importante aki: étika i birtut.

Etika:.
Etika ta e siensia of estudio di kiko ta bon i kiko ta malu den komportashon di un
hende. E ta e reglanan i e prinsipionan ku ta mustra nos, kon nos mester aktua pa ta
korekto i hustu, spesialmente ku otro hende. Etika ta yuda nos pensa riba kiko ta
honesto, respetuoso i responsabel den diferente situashon.
Ku otro palabra, étika ta manera un guia ku ta yuda nos keda riba e kaminda di hustisia
i amor den nos desishonnan i aktonan.
Por ehempel:
e No spik ora di prueba of eksamen. E regla aki ta pa sifia bo ku bo mester hasi bo
mes trabou i no saka bentaha di algu ilegal.
e Trata tur hende ku respét. E regla ta yuda nos tin un komunidat armonioso,
kaminda tur hende ta sinti nan bon i sigur.
e No diskrimina hende. Trata tur hende igual, sin importa su origen, kolo, of
kualkier otro diferensia.

e Kumpli ku bo promesanan. Si bo ta bisa ku bo lo hasi algu, bo mester hasié,
esaki ta mustra réspét i konfiansa.

Birtut:
Birtut ta un karakteristika of un kualidat positivo di un persona ku ta mustra ken e
persona ta realmente. Por ehempel: un hende ku ta honesto, kordial, i respetuoso.
Un birtut ta un kustumber di hasi kosnan korektamente, no solamente un desishon di
momentu.
Algun ehémpel di birtut (“kos bon”).

e Honestidat: Papia semper ku berdat, maske ku e ta difisil.

e Pasenshi: Keda kalmu i ta warda ku pasenshi, sin fada, inkluso den situashon

difisil.

e Amabilidat/Kordialidat : trata hende ku amabilidat i konsiderashon .

e Balentia : Hasi loke ta korekto, maske e ta difisil of bo tin miedu.

e Perseveransia: No entrega ora kos bira difisil, sigui traha pa logra.

Distinshon prinsipal:
. Etika ta e teoria, regla i guia ku ta mustra nos, kon nos mester komporta nos
mes. E ta sifia nos hasi loke ku ta bon i hustu.
« Birtut ta e karakteristika of kualidatnan ku nos a desaroya pa sigui e reglanan i
guianan di étika.

. Kon e tayuda bo pataun .
?
Konsepto|Kiko e ta~ bon hende? Ehémpel
-, Reglanan of prinsipionan  |E ta bisa bo kiko bo mester ||“bo no mester
Etika . X . . .
kiko ta a bon i hustu hasi den un situashon gana
. Bon kualidatnan of E ta yuda bo pa sigui e regla .
Birtut kustumber di bo karakter |/di étika Honestidat

7.5 Origen i fuente di un pensamentu étiko

Pensamentunan étiko no ta simplemente un kompilashon di regla, sino nan ta bini for di
eksperensianan profundo i historianan di hende ku a enfrenta situashonnan difisil i
mester a skohe entre bon i malu, hustu i no hustu. Dor di skucha e historianan di bida
di hendenan ku hafia na konfronta ku dilemanan difisil nos por komprondé di unda
étika, i tambe e deseo pa biba ku dignidat i hustisia ta bini.

Pensa riba e historia di profeta Moises. El a krese den palasio real, pero a laga e bida
konfortabel pa libera su pueblo for di sklabitut. E desishon aki tabata basa riba un
konsenshi profundo di hustisia i respet pa dignidat humano, un promé paso den
pensamentu étiko.

Un otro ehémpel fuerte ta e bida di Hesus. Su bida i su ensefiansa ta basa riba amor
pa su préhimo, defendé esnan ku ta debil, i kibra bareranan sosial. Pa medio di su
akshonnan pa ku hendenan ku tabata marginalisa of trata ku inhustisia, nos ta sifia ku e
fuente di pensamentu étiko ta kuminsa dor di tin kompashon, respét i responsabilidat pa
otro.

Den nos tempu moderno nos por wak historia di Malala Yousafzai, un mucha muhé
hében ku a lucha pa derechi di edukashon, spesialmente pa mucha muhénan, den un
pais ku tabata peligroso. Aunke nan a atenta kontra su bida, tog el a sigui lucha pa
igualdat i hustisia. Su kurashi i determinashon ta mustra ku étika awor aki ainda ta
basé riba e deseo pa hustisia, dignidat i respet pa hende.

E historianan di bida aki ta yuda nos komprondé ku étika no ta solamente reglanan of
teorianan di loke tin mag i no tin mag, sino ta bai over di kurasonnan di hende ku tin un
deseo i nesesidat profundo di hustisia, ku ke duna amor, i ke biba na un manera ku tur
hende su dignidat ta keda respeta.

Tarea 2:

Un skéch :
Situashon: “Un grupo di amigu ta na plasa. Un di nan a kome, pero no a paga, e ta
pensa ku e montante ta chiki i ku “dofionan tin hopi sén” i ku nan lo no sinti falta di e
sen ei.
« R0l 1 (Etika): E persona aki ku ta sigui regla ta bisa ku e ta malu i ta mustra ku
e mester paga, pasobra sino ta horta e ta horta.
« ROl 2 (Birtut): E persona ku tin bon karakter ta bai ku e amigu pa yuda paga i
pidi despensa, mustrando responsabilidat i integridat.
« ROl 3 (Indiferente): E persona ku no ta preokupa, ta sigui e komportashon
robes i ta kere ku no tin niun problema ku e kos ei.

E skéch aki ta yuda nos mira kon étika (sa kiko ta korekto) i birtut (hasi loke ta
korekto di kurason) por bai huntu pa hasi un akshon unu hustu.

8. RESPONSABILIDAT/ MATERIALISMO/ RESPET PA
OUTORIDAT

Tur dia, sin ku nos ta konsiente, nos ta yega na krusadanan den nos bida kaminda nos
tin ku hasi un eskoho, pa kosnan grandi of chiki. Meimei di e desishonnan aki, tin tres
tema ku ta bolbe bini, responsabilidat, materialismo, i réspet pa outoridat. E manera ku
nos ta tuma desishonnan ku esakinan den nos mente ta pinta un portrét kla di nos
karakter, ken nos ta. Esaki ta reta nos si nos ke tuma desishonnan diferente pa
komprondé e tres puntonan aki miho.

Responsabilidat no ta trata solamente di kumpli ku bo palabra of kumpli ku un tarea. E
ta mas profundo ku esaki. Responsabilidat ta trata di bo disposishon pa para firme den
bo desishonnan i akshonnan, maske ku kosnan bira difisil. Un persona ku tin
responsabilidat, no ta buska eskds, sino ta buska manera pa hasi kosnan korekto, na
skol, na kas, of ku su amigunan, i hasta ora ningun hende no ta mira.

Responsabilidat ta nifika ku bo ta kuida tur kos ku a keda konfia na bo.

« Konsekuensia positivo: Hende ta hafia mas konfiansa den bo, bo ta risibi mas
oportunidat, i bo mes ta sinti bo orguyoso, pasobra bo a kumpli .

« Konsekuensia negativo (si bo no taresponsabel): Tareanan ta keda sin hasi,
hende ta perde konfiansa den bo, i problemanan ta akumula.

Ehémpel:

e Un hende ku semper ta yega na tempu i ta preparé pa su trabou, por risibi
promoshon mas lihé ku un hende ku no ta tuma su tareanan na serio.

e Pensa riba un tarea di grupo na skol. Si bo tuma bo parti na serio, tur hende ta
kontentu i bo ta sinti ku bo a kontribui i e grupo ke sigui traha ku bo. Pero si bo
laga tur kos pa otro hasi, bo ta pone mas peso riba nan, i e grupo por perde
konfiansa den bo.

2. Materialismo

Materialismo ta pensa ku bo balor i felisidat ta
dependé hopi riba tin kos of tin kosnan karu, of
kore tras di moda. E ta un aktitut kaminda
poseshonnan material i rikesa ta hafia mas balor
ku balornan spiritual i relashonnan.

e Positivo (den balansa): Disfruta di kos bunita no ta malu, si bo no ta dependé di
nan pa bo felisidat. Bo ta apresia e kos nan ku bo tin, kuida nan i bo no ta
malgasta.

e Negativo (si ta hopi): Bo por bira yalurs, no satisfecho, i kisas hasi kosnan no
korekto pa tin mas kos. Bo ke kosnan fasil i lihé. E kosnan ku e persona tin ta
bira mas importante ku e persona mes.

Ehempel

Positivo: Maria, ta hafia un selular nobo pa su kumpleafio. Maria ta felis i ta kuida e
selular, pero e ta komprondé ku e felisidat real no ta den e selular mes, sino den loke e
por hasi kuné, komunika ku su amigunan, saka potret di su proyekto skol, i sifia kos
nobo. E ta balord e kos material, pero e no ta dependé di dje pa keda felis.

Negativo: Daniel. tur luna, ta wak e “sneakers” di mas karu ku ta sali riba Instagram. E
ta traha chiki-chiki despues di skol pa kumpra e “sneakers”, pero su motibu prinsipal no
ta ku e mester di un sapatu nobo ,sino ku e ke keda “den trént” pa otro hében wak. Na
un momentu, e ta logra kumpra nan, i e ta sinti felis... pa un siman. Despues, un
modelo mas nobo ta sali, i e sinti ku e mester hasi tur e esfuerso di nobo pa bolbe wak
kon e ta kumpra e nobo. Si Daniel su felisidat ta dependé di e kosnan di moda ku ta
kambia i ku no ta dura ,e lo keda kore tras di kos i1 nunka tin basta.

3.Réspet pa outoridat

Respét pa outoridat ta mas ku simplemente sigui regla of skucha mayornan. Ta trata di
rekonosé e posishon ku e otro tin pa guia, proteha, of instrui bo, miéntras bo mes ta
pensa kritiko i ta para firme den bo prinsipio. Ta un balansa, pa bo mustra respet, sin
perdé bo dignidat of bo kapasitad di disidi. Un hoben ku ta logra e balanséa aki, ta keda
prepara pa bira lider den futuro, sin ta dependé siegamente riba otro hende.

e Konsekuensia positivo: Mas 6rden, mih6 kolaborashon, i konfiansa mutuo.

« Konsekuensia negativo (si no tin): Mas desorden konflikto, i hopi biaha tambe

kastigu.

Ehempel: Un studiante ku ta skucha kla e instrukshon di e maestro ta sifia mas i tin
meénos problema ku un studiante ku semper ta kibra regla.

Konklushon

Un persona ku ta responsabel, ta tene kosnan material den balansa, i ta mustra réspét
pa outoridat,e ta krea konfiansa, bon relashon, i un bida mas stabil. Si nos no ta sigui e
balornan aki, hopi biaha nos ta hafia desepshon, pérdida di oportunidat, i konflikto.

Tarea 1:

Traha grupo iskohe pa traha un Kantika, Rap, un skech of un pintura kaminda e
tres temanan Responsabilidat Materialismo i Réspét pa outoridat ta bini Huntu
| presenta.

8.1 Biba konforme e vishon di ta krea segun semehansa di
Dios

Ta un kristian ta mas ku solamente bisa mi tin fe, e ta un manera di biba ku ta mustra
ken Dios ta. Beibel ta bisa nos ku Dios a krea hende “segun su imagen i semehansa”.
E ora ei Dios a bisa: ‘Laga nos ban traha hende awor. E mester ta segun nos imagen i
e mester parse nos...27Dios a krea hende segun su imagen.’ (Génesis 1,26-27).

Esaki ta nifikd ku kada ser humano tin un dignidat spesial, pasobra e ta refleha algu di
ken Dios ta.

“Segun Iméagen di Dios ” ta nifika ku nos, ser humano, ta krea pa biba den relashon ku
Dios i ku otro hende. Nos no ta un produkto di kasualidat, sino Dios a krea nos ku un
propdsito, pa nos por parse nos Kreador den nos karakter, nos eskoho i nos manera ku
nos ta trata otro. E imagen aki ta duna kada persona un balor Uniko, sin mira edat,
origen of posishon.

Vishon: Kon nos ta mustra e imagen aki.
Komo Kristiannan, nos ta mustra e imagen aki den nos estilo di bida. Esaki ta nifika:
e Mustra amor na tur hende, tambe na esnan ku ta difisil pa nos stima.
« Aktua ku hustisia, ta honesto i defendé esnan ku no ta hafa hustisia.
e Pordoné, manera Dios ta pordon& nos.
e Kuida e kreashon, pasobra e ta di Dios.
E vishon a aki no ta solamente pa den iglesia, sino spesialmente pa nos bida di tur dia,
na kas, na skol, na trabou, i den bario.

8.2 Responsabilidat di un kreyente
Kere ta trese responsabilidat kuné. Un hende ku ta biba den Kristu ta yama pa mustra
su amor den akshon. Esaki ta nifika ku bo:

« tatene kuenta ku bo manera di trata otro hende, pasobra nan tambe ta imagen

di Dios.

« ta dispuesto pa sakrifika pa bienestar di otro.

o ta usa bo talento pa hasi kos bon i pa drecha mundu.

« tatrata di ta un ehémpel pa asina otronan por mira algu di Kristu den bo bida.

Biba manera un kristian no ta solamente kiko bo ta bisa, sino kiko bo ta hasi. Ora bo ta
biba konsiente i ta realisa ku bo mes i e otro ta imagen di Dios, bo tambe ta bira
responsabel pa yuda traha un mundu ku ta mas serka di Dios su deseo: un mundu di
amor, hustisia i pas.

Bo bida, bo palabra, i bo akshonnan por ta un lus pa esnan ku ta den skuridat. Kada
bes ora bo tuma un desishon ku ta honra Dios, bo ta hasi bo parti pa drecha e mundu.
Laga bo bida ta un testimonio ku Dios ta real i presente den tur paso ku bo ta tuma.

Mateo 5:16 “Meskos asina, boso mester laga boso lampi bria pa otro hende, pa nan
mira boso bon obranan i alaba boso Tata den shelu’.

Tarea 2:

1. Kiko “biba segun imagen di Dios” ta nifika pa bo personalmente?
2. Nombra tres manera ku bo por mustra e imagen di Dios den bo bida di tur dia?
3. Kon bo ta trata hende ku ta difisil pa gusta, i kon esaki ta demonstra bo fe?

Unda mi ta para den sosiedat?

Tur hende tin su luga den sosiedat. E lugé aki no ta solamente un adres of un trabou,
sino tambe un rol. Komo kristian nos ta kere ku nos rol ta konekta ku un yamada di
Dios, pa kuida e kosnan ku El a duna nos bon. Esaki ta rekeri responsabilidat,
responsabilidat ku nos tin ku kumpli kuné den diferente areanan di nos bida.

1. Responsabilidat ku Dios

Tur kos ta kuminsa ku nos relashon ku Dios. El a krea nos na su imagen i ta yama nos
pa stim’E ku henter nos kurason, alma, i mente. Esaki ta nifika ku na trabou, na skol of
kas, nos desishonnan i nos komportashon mester ta baséa riba e pensamentu, kiko ta
bon den bista di Sefior. Ora nos biba asina, nos ta mustra ku nos responsabilidat ku
Dios ta real. Nos ta biba pa glorifika Sefior. Beibel ta bisa nos den 1 Korintionan 10,31:
“En todo kaso, sea ku boso ta kome of bebe, hasi tur kos na honor di Dios”.

2. Responsabilidat ku otro hende

Nos no ta biba nos so. Kada persona ku nos topa tambe ta imagen di Dios. Esaki ta
nifika ku nos mester ta honesto, respetuoso i kuida otro, maske nos no ta di akuerdo ku
otro su opinion. Yuda otro, ta hustu, i skucha nan historianan ta un manera kon nos ta
mustra responsabilidat.

Dios ta manda nos pa trata otro hende ku amor i réespet. No ta basta pa buska
solamente nos propio benefisio, sino tambe pa mira kon nos por yuda i anima otro. “No

fiha solamente riba boso kada un su mes interes, sino riba esun di e otro tambe.”
(Filipensenan 2,4)

3. Responsabilidat ku sosiedat

Sosiedat ta mas ku e hendenan ku bo konosé. Sosiedat ta tur e reglanan, kultura,
servisionan i strukturanan ku ta permiti nos biba. Nos responsabilidat ta di kontribui i no
di solamente tuma lokual tin. Nos por kontribui dor di hasi nos trabounan i tareanan
korekto i konfiabel, pensa riba solushonnan pa problemanan, i defendé hustisia.

Nos ta parti di un komunidat, i Dios ta yama nos pa biba ku hustisia i pas meimei di e
pueblo kaminda El a pone nos. Nos tin ku buska e bon di tur hende i kontribui na un
sosiedat mas hustu i mas humano.

“Biba na pas ku tur hende te kaminda esei ta dependé di boso”. (Romanonan 12,18)

4. Responsabilidat ku naturalesa

Dios a duna nos un mundu komo un luga pa nos biba i no pa nos maluza. Kon nos ta
hasi uzo di awa, energia, kuminda i rekursonan ta mustra kon nos ta komprondé nos
rol. Biba responsabel ta nifika ku nos ta pensa: “Kon mi por laga e mundu mas miho
atras, ku di loke mi a hafi’é?” Nos ta yama pa trata naturalesa ku respét, pa kuid’é i
traha manera un atministrado di e kreashon di Dios. “SENOR Dios a pone e hende den
hofi di Eden pa e kultiva i kuida e hofi”. (Génesis 2,15)

5. Responsabilidat ku nos mes

Kuida bo mes no ta egoismo, sino ta un mandato. Ora bo ta fisikamente, mental i
spiritualmente sall, bo por yuda un otro mihé. Esaki ta nifika ku bo ta sifia dil ku bo
tempu, desaroya bo talentonan i tuma desishonnan ku ta promové bo kresementu.
Kada persona tin un bida ku Dios a dun’e, i ta responsabel pa ta un ehémpel bon pa
otro. Ku nos palabra i komportashon nos por mustra fe, amor i integridat.

“No laga niun hende menospresia bo pasobra bo ta hében, pero sea un ehémpel pa e
kreyentenan den bo manera di papia, bo kondukta, amor, fe i puresa.” (1 Timoteo 4,2)

Konklushon.

Nos luga den sosiedat no ta solamente un posishon, sino un
& oportunidat pa hasi un diferensia. Kada paso ku bo tuma pa bira un
'S miho persona, ta yuda tambe pa traha un komunidat ku ta mas
‘ "’ amoroso. Nos tur ta responsabel pa laga e mundu mas miho6 ku nos

a hafi’é. Bo luga den sosiedat ta bo responsabilidat.

Tarea 3:

Pregunta
1. Kita nifika pa bo, asumi responsabilidat pa ku Dios, den bo bida di tur dia?
2. Kiko bo por hasi pa kontribui mih6 na bo sosiedat?
3. Menshona un kos chiki ku bo por hasi awe, ku por hasi un gran diferensia
mafnan?
4. Kon bo aktitut na skol, kas of bario por mustra ku bo ta konsiente di bo luga
den nos sosiedat?

8.3 Kiko Beibel ta bisa tokante di materialismo?

Segun historianan di beibel, hendenan tabata biba den un sosiedat di agrikultura.
Poseshonnan tabata konsisti hopi biaha di tera, bestia, kosecha, pafia i metalnan
balioso. Esun ku tabatin hopi pertinensia tabata ser mira komo un persona bendishona
pa Dios. Pero Hesus a kambia e logika aki. Nos por lesa esaki den Mateo 6,19-21:
“No montona rikesa riba mundu kaminda mot i frus ta kome nan i ladron ta kibra drenta
horta nan. Montona rikesa den shelu, einan ni mot ni frus no por kaba ku nan, ni ladron

no por kibra drenta horta nan. Pasobra kaminda bo rikesa ta, einan bo kurason tambe
ta.”

E palabra griego pa tesoro aki ta thésauros, for di unda e palabra “tesaurus” (tesoro) ta
bini. E palabra aki no ta referi solamente na rikesa, pero tambe na tur loke bo ta pone
bo konfiansa mas tantu den dje. Hesus ta bisa nos hopi kla, ku tur tesoro terenal ta
pasahero. “Mot” (insekto ku ta kome tela karu), “frus”( intoksikashon di metal), i “ladron”
(violensia of robo) ta peligernan real ku por kaba ku bo tesoro. Hende ta yena nan
kurason i nan mente ku lokual nan ta hafia importante. Si nos kosnan importante ta
material, nos ta bira dependiente di kosnan pasahero. Hesus su mensahe ta, tur kos
na mundu ta temporal i por desapareseé, p’esei nan no ta un base sigur pa bo pega bo
kurason na nan.

San Pablo ta amplia esaki den 1Timoteo 6,9-10 ‘Pero esnan ku tin gana di bira riku ta
kai den tur sorto d| tentashon trampa i deseo estupido i destruktivo, ku ta hundi hende
den korupshon i pérdishon. Pasobra amor pa plaka ta rais di tur
sorto di maldat. Tin hende ku tabata asina haragan pa plaka ku
nan a desvia di fe i kousa nan mes kurason tur sorto di dold’.
Esaki tabata un atvertensia kontra hamber pa plaka (philarguria
na griego, literalmente: amor pa plata).San Pablo ta skibi esaki na
Timoteo, un hében pastor di Efeso, un siudat di komersio,
kaminda rikesa tabata hopi importante. Pablo tabata sa ku e deseo pa tin hopi tin
konsekuensia, i por hinka hende den tentashon, pone nan konsenshi un banda , ignora
relashon, i komprometé nan fe. Problema no ta e sén mes, esei por ta un bendishon
(Predikador 5,18-19), sino e direkshon di nos deseonan i si nos felisidat ta dependé di dje.

Hesus su komparashon den e parabola di e riku ku ta hasi kos di bobo, (Lukas 12,16-21),
ta bira mas poderoso ora bo sa ku den Testament Bieu, abundansia hopi biaha tabata
mira manera un bendishon. E homber aki a risibi hopi mas ku loke e tabatin nesesidat
di dje, pero el a usa esakinan solamente pa sigura su futuro. Den e kultura di e tempu
ei, tabata spera di un persona riku pa e ta generoso ku komunidat, pero e homber aki
tabata papia solamente di mi kosecha, mi bodega, mi kosnan. Su problema no tabata
su éksito, sino su egoismo. Hesus ta yam’é “bobo” (aphrén na griego, un persona sin
sierto bista spiritual), pasobra e no a komprondé ku su bida ta den man di Dios.

Kiko e parabola aki ta sifia nos ?

o Disfruta i ta agradesido ku loke bo tin, pero tambe ta dispuesto pa komparti.

« No laga bo balor i bo felisidat dependé di kos material.

e Inverti den kos ku tin balor eterno, manera amor, amistat, fe, yuda otro.
Si nos sifia pone nos kurason riba lokual ku Dios ta konsidera importante, e ora ei
kosnan material lo hafia nan luga korekto, nan lo ta nos bendishon i no e fuente mas
grandi di nos felisidat.

Konklushon.

E punto prinsipal den tur e tekstonan aki ta ku kos material nunka por ta un base stabil
pa siguransa of identidat real. Nan por disparsé, nan por kambia of aleha bo kurason for
di Dios. Hesus ta duna e alternativa pa enbes di montona tesoro riba tera, nos

“montona tesoro den shelu’, esaki ta akshonnan di amor, fe i fidelidat ku den bista di
Dios tin balor eterno.

Tarea 4:

1. Mita mira poseshon manera algu ku Dios a konfia mi pa kuida, of manera algu ku
ta solamente di mi?(splika).

2. Tin kosnan material den mi bida ku mi ta nota ku ta tuma mas atenshon of
kurason ku ta nesesario?

3. Kiko mi por kambia na mi manera di biba pa hafia mas luga/tempu pa kuido di otro
i di naturalesa?

8.4 Kiko Beibel ta bisa tokante di réespéet pa outoridat?

Nos a mira kaba kiko ta nifika tin réspéet pa outoridatnan na kas, skol, pa lidernan i
gobiernu. Awor nos ta bai mas profundo pa wak kiko Beibel ta bisa nos i kon Dios mes
ta wak e tema di outoridat.

Dios i Outoridat

Beibel ta mustra nos ku tur outoridat ta duné pa Dios. Den Romanonan 13,1 ta skibi:
"Tur hende mester someté nan na esnan ku ta ehersé
outoridat, pasobra outoridat ta bini di Dios i esnan
eksistente tambe ta Dios a pone’.

Esaki ta nifika ku lidernan i reglanan no t'ei simplemente pa
kasualidat, sino nan ta parti di e
plan i érden ku Dios a pone pa

mundu. Esaki ta importante pa &3 ik
nos por komprondé ku ora nos respeté outoridat, nos ta
rekonosé plan di Dios pa tene érden i hustisia den sosiedat.
Outoridat ta yuda pa evita desorden i pa trese pas i seguridat.
Pero esaki no ta nifika ku bo mester hasi tur kos sin pensa.

Limitenan den obedensia

Den Echonan 5,29 apostelnan ta bisa: "...Hende mester
obedesé Dios mas ku otro hende."

Esaki ta nifika ku si un outoridat pidi bo hasi algu ku ta kontra
lei di Dios, bo mester skohe pa sigui Dios. Obedensia tin un
limite, no por obedesé pa hasi algu ku ta inhustu of inkorekto.
Hesus mes a mustra nos e mihé ehempel kon pa trata ku
outoridat. Hesus a mustra réspet, ora El a bai dilanti Pilato,
pero El a keda firme den e béerdat di Dios. El a mustra ku nos
no mester tene miedu di defendé loke ta hustu.

75



Kiko esaki ta nifika pa bo?
o Mustra réspet, inkluso si bo no ta gusta tur regla of outoridat, keda respetuoso.
Esaki ta yuda pa un komunidat sano.
e Obedesé ku un limite. Sigui lei i regla, pero mas ku tur sigui e lei di Dios.
o Defendé bo mes: No tene miedu pa sali na defensa di hustisia i berdat.

Tarea 6:

Pregunta pa Reflekshon
1. Pakiko bo ta kere ku Dios ta laga outoridatnan guia nos bida?
2. Bo por deskribi un situashon kaminda bo mester sigui Dios mas ku
outoridat humano?

Puntra pa SENOR, akudi na su poder, buska su
‘ez e orz 921l 1 krénikanan 16,11)

SI BOSO BUSKA MI DI HENTER BOSO

KURASON, BOSO TA HANA Mi TAMBE.
(Yeremias 29,13)

